
MOKONZI OYO ABOYAMI

 …mpo nkembo na Nkolo épesamela biso lelo na nzela na
koteya Liloba. Pe ezali…

2 Mposo oyo eleki, nazalaki koyoka nzoto mwa malamu te.
Ezalaki mpenza-mpenza nzoto malamu te; ezalaki nde examen
moko esengelaki násala, ba-examen ya nzoto. Pe yango nde
likambo oyo boyokaki, ete nazalaki na lopitalo. Yango nde ntina
nakendeki kuna, mpo násengela kokatisa ebale mbala na mbala
te. Bakotala yo ngambo ya likolo ya estomá, pe ngambo ya
nse ya estomá. Pe basengelaki, sima na mwa miníti nyonso,
basengelaki koya lisusu mpo na kotala yango lisusu na radio.
Kasi tosengeli kosalisa yango sima na sanza motoba nyonso, soki
tosalakamibembo ya koteya namikili mosusu. NdekoRoberts ná
bamosusu, nabanzi, basalisaka ya bango sima na sanza motoba
nyonso. Kasi ngai natikali kosalisamoko te namibuminei.
3 Kokoso ezali ete, nalingaka nde huile de ricin wana te, yango
nde likambo moko yango. Pe balobi ezali na eloko mosusu te
oyo bakoki kopesa na esika na yango, boye ngai, oh, nakomaki
mpenza komiyoka malamu te ntango bapesaki ngai eloko wana.
Boyebi, nabetelaki bino, na lisolo ya bomoi na ngai, ndenge eloko
wana ekomisaka ngai mpenza maladi. Pe—pe nalingaka komela
eloko yango te. Pe nalobaki na moninga na ngai, monganga ya
boboto, soki…“likambomosusu ezali te?”

Alobaki: “Nandimimpenza te, Ndeko Branham.”
4 Oh, ntango madame wana akotaki wana ná, ezalaki lokola,
ntango mosusu nalekisi ndelo, kasi, ezalaki lokola amemaki litre
mobimba. E—ezalaki…natikálá komona mingi bongo te. Pe
nakangaki kaka zolo na ngai pe nabundanaki na yango. Kasi
sukasuka namelaki yango.
5 Kasi sikoyo, na komekama nyonso, pe na nyonso oyo
esalemaki, nalingi kotondo Nkolo mpo na ba-examen yango
elekakimalamumpenza. Nalóngaki, mokama likolo namokama;
nakoki kokende esika nyonso oyo nalingi kokende, na mokili
mobimba. Natunaki minganga, baoyo bazalaki ba-specialiste
misato ya malamu koleka, oyo na—nabanzi, ya Louisville.
Natunaki bango, nalobaki: “Nazali na mbébá ata zomi likolo na
mokáma?”
6 Alobaki: “Ozali na mbébá ata moke te.” Alobaki—alobaki:
“Ozali na nzoto kolongono solo mpenza, na ndenge nyonso.” Pe
nazongisi matondi mpenza na Nzambe. Ekokaki lisusu kouta
epai ya nani soki na Tata na biso na Likolo te, bomoni, mpo ézala
ndenge wana?
7 Pe alobaki: “Ya yo…Diagramme na yo mobimba, na kati
kuna, etalisi ete ozali elenge.” Alobaki: “Ba-cellule ya makila na

yo ebandi naino ata kobeba te, to eloko moko bongo.” Alobaki:
“Ozali na nzoto kolongonompenza, Ndeko Branham.”

Pe nalobaki: “Ee, nazali mpenza na esengo.”
8 Pe nazuaki libaku ya kosolola, ya kotatola na infirmière
nyonso ya lopitalo yango, pe na monganga nyonso, na ntina
na Bokonzi na Nzambe. Pe monganga moko, nakanisi asengeli
kozala awa na ntongo oyo. Pe na—nako…nazali na esengo ya
koyeba ete bato malamu bazali naino na mokili oyo, bato ya
solo mpenza, bato oyo bakoki kokamata ngai mpo na mikolo
mitano, kosala ngai ba-examen ya nzoto mobimba, oyo ekokaki
kosenga dollar nkama mibale to misato mpo na examen moko.
Ntango nasilisaki, balobaki: “Ezali ntáko na biso oyo topesi na
mosala ya Nkolo, oyo yo ozali kosala.” Bomoni? Iyo. Ata kutu
te…Balobaki: “Ee, ozali kotungisa biso, kaka ndenge otuni biso
soki ófuta biso.” Balobaki: “Bondela kakampo na biso!”
9 “Pe na kati,” balobaki, “tomoni boyóki ya nzoto moko boye
oyo tozali kososola te.” Pe nalobaki…“To…E—Ezomonana
te lokola ezali…” Alobaki: “Na ndenge ya libanda, ozali na
motema likolo-likolo te to ókotungisama te. Kasi”, alobaki, “na
ndenge ya kati, ezali na boyókimoko oyo tozali kososola te.”
10 Nalobaki: “Soki bokolinga kofanda awa mwa moke,
nakoyebisa bino.” Pe nabandaki koloba na ntina na bimónoneli.
Ezalaki likambo moko ya sika, mpo na bango. Bayebaki eloko
moko te na ntina na yango. Nasololaki na bango na ntina na
Biblia. Bongo, nasololaki na bango na ntina na emónoneli oyo
Nkolo apesaki ngai namikolo euti koleka, pe batangisakimpisoli
lokola bana mike. Bafandaki wana pe batangisaki mpisoli. Pe
na…bango…nalobaki: “Nabanzi ete bozali kozua ngai lokola
fanatíki ya basambeli te to elokomoko boye.”
11 Alobaki: “Ata moke te, Ndeko Branham. Nandimi yango
na motema na ngai mobimba.” Alobaki: “Kasi nalingi koloba
kaka likambo moko: Bayékolaka makambo yango na kelasi te.”
Alobaki: “Nandimi ete eutaka na Nzambe na Nguya-nyonso.”
Pe wana ezalaki minganga misato oyo ya malamu koleka na
Louisville, ya malamu koleka oyo bazali na bango. Na bongo,
nazalaki na esengo mpeza mpo na likambo yango, pe koyeba
ete ntango mosusu Nkolo nde apesaki ngai nzela ya kolóna mwa
Mimboto kuna.
12 Infirmière moko na moko, nasololaki na bango. Bango, na
ntongo moko, nautaki kobima na salle ya radiographie, nalobaki
na…nazalaki kotala mobange mwasi moko ya mobóla. Azalaki
kobela makasi. Nazalaki kopusana, kopusana kino ntango
nakómaki na esika azalaki. Namilobelaki ete ntango mosusu
etikali moke ákúfa. Pe nalobaki: “Nalingi kotuna yo motuna
moko, ndeko mwasi.”

Alobaki: “Iyo, mesie.”
Nalobaki: “Ozali Moklisto?”

Pe alobaki: “Nasambelaka na lingomba songolo.”
13 Nalobaki: “Nakoloba yango mwa moke polele koleka.”
Nalobaki: “Na—nalingi koyeba soki ozali Moklisto, Moklisto
ya solosolo. Na lolenge ete, soki osengeli kokatisa mbu ya
bomoi oyo, kino na Mboka mosusu, olingaka Ye?” Nalobaki:
“Okobikisama mpenza?”

Alobaki: “Iyo, mesie. Nakobikisama.”
14 Nalobaki: “Boye Nzambe ápambola motema na yo. Etali
te na ngámbo nini mopepe ekobeta, na ntango wana, nyonso
ekozala malamu mpo na yo, na ntango nyonso oyo ekozala
ndenge wana.”
15 Pe, soki tokeí bipai na bipai, bato ya malamu bazali naino
mingi na mokili.
16 Sikoyo, lelo, nayei na emónoneli moko oyo nakoyebisa bino
yango sima na mwa ntango. Pe, liboso, nakolinga kolobela na
ntina na eteni moko ya Liloba, mpamba te nandimaka ete Liloba
ezali na motuya mpenza, na motuya koleka nyonso sikoyo. Pe
nazali na esengo ya komona Charlie Cox, pe, ndeko, moninga na
ngai oyo atelemi kuna, esikamoko. Ndeko, nabosani…Jefferies,
nabosani nkombo na ye. Mingi kati na bino, bandeko malamu
mosusu, oyo bouti na Georgie, na bisika ndenge na ndenge ya
ekólo. Moninga na ngai ya kala, Bill, oyo afandi awa, nakanisi
ezali ye, na ntongo oyo. Pe—pe mingi…Pe ndeko oyo auti na
Georgie, kuna, bango nde bapesaki ngai kazáka oyo. Boyebi,
ezali—ezali moko na bakazáka ya kitoko koleka oyo nalátá.
Efandi malamu mpenza, ezali mpenza kitoko mingi. Pe bozali
na ntina mingi mpo na ngai. Ntango nakoyebisa bino likambo
oyo etikali kokómela ngai mikolo oyo, bokomona mpo na nini
nazokanisa ezali na ntina mingi mpo na ngai.
17 Sikoyo, nandimi ete, soki Nkolo alingi, nalingi kokoba
etumba na moléndé, koleka liboso, na bomoi na ngai. Mpo,
namoni sikoyo ete ezali…Na ntembe te, nakoki na ngai kokufa
lelo. Oyo wana, bayebaka yango te. Ba-électrocardiogramme
na ngai pe nyonso wana, ba-radiographie zomi na motoba ya
ndenge na ndenge, iyo, batali mpenza nzoto mobimba, etalisaki
ete nazalaki na…nazali na nzoto kolongono, ndenge moto
akoki kozala, moto na mokili oyo. Na bongo, nazongisi matondi
mpo na yango. Kasi, na makambo nyonso, ata nyonso wana,
ná matóndi nyonso oyo ngai nazongisi epai ya Nzambe, pe
názondima ete Azali kokóba kobatela ngai na mosala na Ye,
ezalaki te likambo oyo Atalisaki ngai liboso na yango mpenza,
bomoni, nde esepelisaki ngai mingi mpenza.
18 Sikoyo, nakanisi, na mpokwa oyo…Ezali malamu mpo na
yo? [Ndeko Neville alobi: “Iyo, mesie.”—N.D.E.] Ndeko na biso—
na biso ya motuya, moto moko oyo azali—azali moyími te, ezali—
ezali nde Ndeko Neville. Pe soki bamosusu kati na bino bazalaki
awa mokolo ya lomingo pe boyokaki liteya ya kitoko mpenza

oyo ateyaki, na ntina na “mbeki ya mafuta”, ezalaki káfu-…
ezalaki moko na liteya ya káfúkafu mpenza oyo nasílá koyóka,
oyo NdekoNeville ateyaki, na nzela naMolimoMosantu, mokolo
ya lomingo eleki, na etónga moke ya ba-mpate oyo Nzambe asili
kosangisa.
19 Pe soki ekozala malamu, soki esepelisi Nkolo, pe Ndeko
Neville ná losambo, nalingi koteya lisusu lelo na mpokwa,
pe kobanda molongo ya mateya, tóloba, mokolo ya liboso na
mpokwa…bólimbisa, lomingo na mpokwa, mokolo ya misato
na mpokwa pe lomingo ekoya, molongo ya mateya oyo nauti
koyekola.
20 Nazalaki na mposa ya kotikala kuna te, na lopitalo.
Kasi bazalaki malamu mingi ná ngai, bapesaki ngai chambre,
bakitisaki motuya na yango pene na eteni ya misato. Na boye
nazuaki ba-Biblia na ngai, ba-búku na ngai, pe natombolaki
motó ya mbeto, pe nafandaki malamu mpenza, pe nazalaki
ná ba-Biblia na ngai nyonso ná biloko mosusu ezalaki na
zingazinga. Pe nazalaki mpenza kolekisa ntango malamu, kino
ntango bamemaki huile de ricin wana. Ntango na ngai ya
malamu esukaki sé wana. Boye na—nasukaki mpenza. Kasi,
Ndeko Pat, nazalaki mpenza koyoka malamu te. Eloko wana,
nakokaka yango te. Pe, kasi, nazalaki kolekisa ntango malamu
kuna, na mikolo misato to minei ya liboso. Nazalaki kolekisa
ntango malamu.
21 Nazalaki koyekola Mokanda ya Baefese. Oh, kotiama esika
mokowana yaLingomba!Nakanisi ezali likambo ya kitoko.
22 Pe—pe soki yo, sikawa, soki ozali na losambo moko epai
okendeke, kende liboso pe zala na esika na yo ya lotómo. Kasi
soki ozali na losambo te, pe soki olingi koya lisusu lelo na
mpokwa, mokolo ya misato na mpokwa pe mokolo ya lomingo
na mpokwa, lelo na mpokwa, nakolinga kozua Mokanda ya 1 ya
Efese, mokolo ya misato na mpokwa, mokapo ya 2 ya Efese, pe
lomingo ekoya, mokapo ya 3 ya Efese, mpo na kotia Lingomba na
molongo. Boyebi eloko oyo nalingi koloba, kotiama na Yango—
na Yango, na esika elongobani. Pe nakanisi ete ezali eloko oyo
ekotonga Lingomba.
23 Nazali te…nazali—nazali koteya yango bobele na baoyo
bayáka na Branham Tabernacle.
24 Pe soki bamosusu kati na bino, bandeko balingami…
nayebi bamosusu kati na bino, nakanisi, bazali na mayangani.
Mwa ndeko na biso oyo azalaka kuna na Sellersburg, ná—
ná bamosusu, bazali na mayangani. Sikoyo, bóyoka, ezali
mayangani ya kolamuka. Bókende na yango. Bazali basali
ya Klisto, bilenge mibali oyo batelemi na katikati, baoyo
basilá kobima. Na ntango oyo kutu mangomba na bango moko
ewanganaki Solo, pemakambo ya ndengewana, bango babimaki
na likambo yango. PeNzambe abengi bango namosala ya koteya.

Iyo, mesie. Na—nasepelaka na moto…nabosani kutu nkombo
ya mobali yango. Kasi azali elenge mobali, mobali malamu pe
kitoko, azali na mwasi ya boboto ná bana.

25 Pe—pe Ndeko Junie Jackson azali na mayangani awa, oyo
azali elembo mosusu ya elónga ya kokamwa pe ya monene,
ya ngolu ya kokamwa ya Nzambe. Pe ntango mayangani ya
kolamuka ezalaka na ba-losambo na bino, bókendeke pe na
yango, mpamba te yango nde bino…yango nde likambo ya
kosala. Mpo boyebi te, ntango mosusu mosumuki moko akoki
koya na etumbelo, pe okoki kozua mpemela ya kokamba moto
yango epai na Klisto, yango ekozala lifúti na yo ya monene na
ngámbo mosusu.

26 Oyo ezali bobele malakisi mpo na kotia Lingomba na
molongo, awa na tabernacle, mpo na kosunga, wana tozali
kokóba.

27 Sikoyo, nayei na montre na ngai te, boye moto moko
akosengela kotalelaka ngai ngonga. Doc alakisi ngai ete azali
na yango. Na bongo, ndeko na ngai…Na bongo…[Ndeko
Edgar “Doc” Branham alobi: “Nakofutisa yo ntalo mingi te mpo
na yango,” pe apesi montre na ye epai ya Ndeko Branham—
N.D.E.] Okofutisa ngai ntalo mingi koleka te, mpo na yango?
Malamu. Ee, sikoyo, ezali malamu. Ee, sikoyo, nandimi te ete
ezali malamu, mpo na kobanda. Boye…[“Matondo. Nakobeta
lisolo na yo.”] Sikoyo, oh, oh, sh-sh-sh-sh. [“Nalongoli ba-
centime zomi, mpo na anniversaire na ngai, na ntongo oyo, kaka
mpo ómiyoka malamu koleka.”] Ya solo? Sikoyo ekómi…Na
bongo, montre oyo ekomi kosala malamu koleka, Doc. Alobi
ete alongoli ba-centime zomi, mpo na anniversaire na ye, mpo
námiyoka malamu koleka, mpamba te, bazali mibale to misato
kati na ye ná ngai. Na bongo, bokoki komona esika oyo nakomi,
na nzela yango. Kasi, oh, yango ekosala ngai mabe moko te, mpo
na ngai. Sikoyo, nakoteya ntangomolai mpenza te.

28 Sikoyo, soki bapaya bazali na kati na biso, tolingi mpenza
kotómbela bino boyei bolamu, na motema na biso mobimba.
Toyambi bino malamu mpenza awa, na tabernacle moke oyo.
Ndako na biso ezali mpenza monene te. Sikoyo, tozali na
manáka ya kotonga, ndako monene te, kasi bobele…Oyo ebebi
mingi mpenza. Pe tokomeka komitongela ndakonzambemoko ya
moke pe ya mwa malamu awa, kaka ntango to…ntango Nkolo
akopesa biso nzela ya kosala yango. Pemingi kati na bino nyonso
bazali kosala makasi mpo na likambo oyo, pe, na ntembe te,
tozosepela na yango.

29 Sikoyo, nalingi ete bózua elongo na ngai, na ntongo oyo, mpo
na kotánga Samwele ya Liboso mokapo ya 8, pe kobanda pene
na, tóbanda pene na molongo ya 19, milongo ya 19 ná ya 20,
ntangomosusu, mpo namwa litángi lokolamobóko.

30 Pe sikoyo, wana bozali kozua yango, pe liboso ete to…
Tokotánga yango, na sima tóleka na mabondeli. Malómbo ekoki
kozala awa na ntongo oyo, moto oyo akoloba: “Kanisa ngai”? Na
liyangani na biso oyo ya suka, eleki mpóso mibale, to misato,
ntango nazalaki na liyangani…Tóloba, to…

31 Kútu, wana bozali koluka yango, mayangani ekobanda
mokolo ya 6 ya sanza, na Chatauqua. Tozozela kolekisa ntango
moko ya nkembo, na Middletown, na Ohio. Bino baoyo bokomi
pene ya kozua ntango na bino ya kopema, bóya. Ekozala na
esika monene ya camping, pembeni mpenza ya ebale, esika, oh,
to…bokoyoka mateya ya ndenge nyonso. Bakozala na bisika
ebele komata kokita pembeni na ebale, batei, ntongo nyonso, moi
mobimba pe butu mobimba. Boye, bango nyonso bakosangana.
Ezali esika monene ya camping, mosika koleka oyo ya Silver
Hills na monene, na mbala mingi. Pe—pe lisusu esika moko ya
monene ezali kuna, epai wapi tokoki koyamba pene na bato
nkóto mwambe kino nkóto zomi. Pe etondaka ntango nyonso.
Tolekisaka ntango ya nkembo na Ohio.

32 Pe mobange Ndeko Kidd, nakendeki kobondela mpo na ye
mokolo wana na ntongo. Bino nyonso boyebi lisusu nayebisaki
bino yango, eleki mpóso misato? Monganga alobaki atikali
bobele na ngonga ntuku mibale na minei ya bomoi. Abikisami
pe azali kotambola. Atángaki eteni ya Makomi, loyembo moko
oyo azalaki kokoka koyemba te. Pe ntango nakotaki kuna, na
ntongo mosusu wana, ná mwa kitambala wana bazipi ye na
yango. Nalongwaki awa ngonga misato to minei liboso ntongo
étána, mpo nákoka kokóma epai azalaki. Balobaki ete akokufa
mokolo yango; azalaki na cancer ya prostate.

33 Pe mobange mwasi na ye ya motuya, oyo azaláká kosukolela
bato bilamba mpo na ba-centime ntuku mitano na mokolo;
ezalaki liboso ete ntongo étána, kino na butu, mpo na ba-
centime ntuku mitano, mpo mobali na ye ákóba kosala mosala
ya koteya. Ateyaki mpóso mibale na mayangani ya kolamuka, pe
akongolakimakabo, azuaki ba-centime ntukumwambe.

34 Kasi, na ntongo mosusu wana, namonaki bango bafandi
wana, mibange babálani mibale wana, kútu, mwa balóngani,
bafandaki wana, pe mobali amizingaki mwa kitambala na ye
na lipeka. Ndeko mwasi moko ya mibu ntuku libwa na mibale,
abongoláká motema na nzela na ye, azali naino nzúnzu pe
na mayele, pentecôtiste ya makila, afandaki wana, boyebi. Pe
nalobaki: “Bino mibange, boyebi ntina nini bofandi awa? Bozali
bobele kozela ete masuwa ékóma.” Nde nyonso yango. Mosala
na bango, nyonso oyo basálá, bakokisi nti—ntina na bango, pe
sikoyo, babelemimpo na kokende kozua lifúti na bango.

35 Pe nalobaki na Ndeko Chev, na Ndeko Kidson…Kidd, na
ntongowana: “Okozala namayangani ya Chatauqua.”

36 Abengaki ngai lobi, alobaki: “Nazali…Nakozala kuna,
Ndeko Branham.” Malamumpenza.
37 Batomingi namayangani yango, bazali mbuma ya lotómo na
ngai ya sika. Ndeko moko, ndeko Batiste oyo azali awa, mwana
na ye ya mwasi, elenge, akómaki na mwa loyenge. Nalobaki na
ye: “Napesi yo mwana na yo ya mwasi mpo na Nkolo Yesu,”
mokolo wana na ntongo. Pe ntango akendeki na ndako, ye
mwana yango abikisamaki. Pe mwana mosusu azali awa na
ntongo oyo, mpo na kozua libatisi, pe ezali kokoba.
38 Pemobali moko, Mr. Sothmann, moninga na ngai ya Canada,
mama-bokilo na ye azalaki kobunda na liwa, nalobaki: “Ntango
okokóma kuna, okokuta mama-bokilo na yo akómi malamu,
nzoto ebandi kozonga, abiki.” Esalemaki mpenza ndenge wana.
Pe…bato bazali kaka koya. Ezali naino na ebandeli na yango
sikoyo, ebandi kosala. Kasi, oh, tozali kozela ya mingi, ya mingi
mpenza koleka nyonso. Tozali na ntango ya mikolo mabe pe ya
suka, kasi na eleko moko ya nkembo.
39 Sikoyo, ozui Biblia na yo, mpo na kotánga, mokapo ya 8 ya
Samwele? Pe nalakaki Gene ete átikala kuna, mpo na kotia eteni
oyo etikali na bande. Tozalaki bobele kobanda liyangani na biso.

Ata bongo, bato baboyaki koyoka mongongo ya
Samwele pe; balobaki ete, Te; mokonzi nde áyangela
biso;
Mpo biso…tosengeli kokóma lokola ekólo…bikólo

nyonso; pe mokonzi na biso ásambisaka biso, pe
átambolaka liboso na biso mpo na kobunda bitumba na
biso.
…Samwele ayokaki maloba oyo nyonso ya bato,

pe…alobaki yango na matoi ya YAWE.
Pe YAWE alobaki na Samwele ete, Yoka mongongo

na bango, pe tiela bango mokonzi áyángela bango. Pe
Samwele alobaki na mibali ya Yisalaele ete, Bókende,
moto na moto kino engumba na ye.

40 Sikoyo, soki nasengeli kopona, uta na yango, na ntongo oyo,
oyo nakoki kobengamotó ya liteya, mpo naminíti moke oyo ezali
kolanda, nakoponamotó ya liteya oyo:MokonziOyoAboyami.
41 Ezalaki ntango moko, lokola na ba-ntángo nyonso, bato
balingaki soki moke te ete Nzambe ákamba bango. Balingaka
lolenge na bango moko ya kokambama. Pe lisolo oyo, na ntongo
oyo…Pe ntango bokokende na ba-ndako na bino, ekozala
malamu ete bótánga yango nyonso mobimba. Ezalaki na ntango
ya—ya mikolo ya Samwele, moto na Nzambe, mosakoli. Pe
azaláká moyengebene, pe moto moko malamu, moto ya lokumu,
ya lokumu mingi, ya sembo pe boyengebene ná bato, amemá
bango na libunga mokolo moko te, pe azalaki koyebisa bango
polele, bobele YANGOELOBI NKOLO.

42 Kasi bato bakómáki na esika oyo balingaki kobongola
mwángo yango. Batalaki ba-Filistía, ba-Amaléki, ba-Amóla,
ba-Híti, ná bikólo mosusu ya mokili, pe bamonaki ete bango
bazalaki na bakonzi oyo bazalaki kokonza bango, koyángela
bango, pe kokamba bango, kobunda bitumba na bango, pe bongo
na bongo. Pe emonanaki lokola ete bana ya Yisraele balingaki
kozua ndakisa ya bakonzi oyo, pe lokolamabota oyo.
43 Kasi etíkálá kozala mposa ya Nzambe ata mokolo moko te,
na eleko moko te, ete bato na Ye básala makambo lokola bato
ya mokili, to báyángelama to bákonzama lokola bato ya mokili.
Libota na Nzambe ezalaka ntango nyonso li—libota ya ndenge
mosusu, libota moko ya kokesene, oyo ebengami kobima, oyo
ekabolami, pe bakesenaka mobimba na kotambola na bango, na
ndenge na bango, na lolenge na bango ya kobika, koleka oyo bato
yamokili bazalaka na yango. Mposa na bangompo namakambo,
pe lolenge na bango nyonso ya kozala, ekesanaka ntango nyonso
namakambo oyo bato yamokili basepelaka na yango.
44 Bato ya Yisraele bayaki epai ya Samwele pe balobaki:
“Sikoyo, yo obandi konuna, pe bana na yo ya mibali bazali
kolanda nzela na yo te.” Mpamba te, bazalaki sembo lokola
Samwele te. Bazalaki kopesa kanyáka pe kozua mbongo. Pe
balobaki: “Samwele, bana na yo ya mibali bazali lokola yo te,
boye tolingi ete ókende kolukela biso mokonzi, ópakola ye, pe
ókómisa biso libotamoko lokolamabota nyonso yamokili.”
45 Samwele amekaki koyebisa bango ete ekosimba te. Alobaki:
“Soki bosali bongo, eloko ya liboso boyebi, bokomona ete
akobimisa bana na bino nyonso yamibali na bandako na bino, pe
akokómisa bango basodá,mpo bápotakambangu liboso ya likálo
na ye, pe bámemaka bibundeli ná makongá. Kaka oyo wana te,
kasi akozua bana na bino ya basi, mpo na kokómisa bango basali
ya mápa, pe akobótola bino bango, mpo báleisaka mampinga.
Pe,” alobaki, “libanda na nyonso wana, akofutisa bino ba-
mpáko, yambuma na bino, pe ya lifúti na bino nyonso. Akofutisa
bino mpáko mpo na nyonso wana, ekosala ete gouvernement
ékota nyongo, pe nyonso wana, ekosengela éfutama.” Alobaki:
“Nakanisi mpenza, bino nyonso, bozali kosala libunga.” Kasi
ntango…
46 Bato balobaki: “Kasi biso tolingi kaka kokóma lokola bato
oyo mosusu.” Ezalaka na eloko moko ná mibali pe basi, oyo
esalaka ete bálukaka kokokana bamoko na bamosusu. Pe etikalá
kozala bobele namotomoko oyo asilá kobika namokili oyo azalá
ndakisa na biso, pe ezali Oyo akufelaki biso nyonso, Nkolo pe
Mobikisi na biso, Yesu Klisto. Ye azalaki ndakisa ebongi be ya
oyo biso tosengeli kozala, azalaki ntango nyonso kosala mosala
ya Tata, pe kosala bolamu.
47 Pe ata ndenge nini Samwele alukaki kondimisa bato yango,
bango bakobaki ntango nyonso kolanda ye, butu moi: “Tozali na

mposa ya mokonzi. Tozali na mposa ya moto moko. Tozali na
mposa yamoto oyo tokoki koloba: ‘Oyo ndemokambi na biso.’”
48 Pe yango etíkálá kozala mokáno ya Nzambe ata moke te.
Etíkálá kozala mokáno ya Nzambe ata moke te, to ekotikáláká
kozala mokano ya Nzambe ata moke te, ete moto ákonzama
moko namosusu. Nzambe nde akonzakamoto. Nzambe nde azali
Moyángeli na biso, Mokonzi na biso.
49 Pe ezali mpenza, mpenza, likáma monene lelo, mpo ezali
komonana ete moto azali kaka na likanisi moko wana.
Ezomonana lokola ete bazangi makoki ya kososola ete Nzambe
nde azali kokóba kokonzamoto, na esika etemoto ákonzamoto.
50 Boye bamiponelaki moto moko, na nkombo Saulo, oyo
azalaki mwana ya Kise. Pe azalaki moto ya nkombo, moto ya
lokumu. Kasi, bato basepelaki na ye mingi mpenza, mpo azalaki
mbinga, molai, nkumu, engambe ya mobali. Makomi elobi ete
alekaki bato nyonso ya Yisraele na molai. Azalaki na lolenge ya
mokonzi, pe azalaki kitoko na elongi. Azalaki moto ya mayele
mingi pe na lolenge moko ya kokamwa.
51 Sikawa, wana ezali lolenge ya moto oyo bato balingaka
kopona lelo. Emonanaka lokola ete bato basepelaka te na lolenge
oyoNzambe atiá Lingomba na Ye, mpo éyángelama pe ékonzama
na Molimo Mosantu. Balingaka ete moto moko, mobali moko,
denomination moko, bato moko boye, báyángela Lingomba.
Mpo, bakokaka komitika mobimba na maboko ya Nzambe te,
mpo bákóma bato ya molimo, mpo bákambama na Molimo
Mosantu. Balingaka moto moko ábikela eyamba na bango mpo
na bango, moto oyo akobanda koyebisa bangompenza ndenge ya
kobikela yango, pe nyonso wana.
52 Boye emonanaki lokola ete mobali oyo abongaki mpenza na
mosala yango, mpamba te azalakimoto yamayelemingi.
53 Pe ezali mpenza lokola lelo. Biso pe tolingaka kopona bato
ya ndenge wana, mpo bákonza mangomba na biso, mpo bákonza
Lingomba ya Nzambe. Nazali na likambo te ya koloba mpo na
kotelemela yango, kasi nalingi bobele kotalisa likambo oyo, ete:
ezali te, ezalaki te, pe ekotikaláká kozala mokáno ya Nzambe
te, ete ézala bongo. Nzambe nde asengeli kokonza bato na Ye,
koyángela moto moko na moko.
54 Boye tomoni etemwana yaKise oyo, engambemobali, ná—ná
molaí na ye, pe ya ye…Emonanaki lokola ete bato basepelaki na
ye, bazalaki koloba ete nzambala na ye ekozala kitoko mingi. Pe
motole na motó na ye, akoleka bato nyonso, wana akotambola,
akozala mpenza li—litomba monene mpo na bokonzi ya Yisraele.
Mpamba te, bakonzi mosusu, ya bikólo mosusu, bakokanisa:
“Bótala, oyo nde mobali!” Bakokaki kotalisa ye misapi pe
koloba: “Bótala, tozali mpenza namokonzimonene! Bótalamoto
monene oyo azali koyángela biso!”

55 Pe ezali mawa mpo na koloba yango, kasi ezali mpenza
likambo ya solo lelo ná lingomba, balingaka koloba: “Mokengeli
na biso, azali moto moko afungwamá. Azali moto monene.
Asilisá na université ya Hartford,” to na eteyelo moko ya monene
ya théologie. “Azali na diplome minei ya biteyelo songolo-
pakala. Pe asololaka pe azalaka malamu ná bato.” Nyonso wana
ekoki kozala malamu, pe ezali na esika na yango. Kasi nzela
ya Nzambe, mpo na Lingomba na Ye, ezali ya kokambama na
MolimoMosantu, na Molimo na Ye.
56 Kasi balingaka koloba ete: “Biso tosambelaka na
denomination ya monene oyo. Biso tobandá kala, na ebandeli ya
mikolo ya ba-pionnier, ntango tozalaki naino mingi te, bobele
bato moke, moke mpenza. Sikoyo, tokómi na bato ebele, na
lolenge ete tokómi moko na ba-denomination ya minene koleka.
Tozali na biteyelo ya malamu koleka, pe na batei oyo batángá
malamu koleka. Bato na biso nde balataka malamu koleka.
Bato ya mayele mpenza koleka na engumba oyo basambelaka
na denomination na biso. Tokabelaka babóla. Tosalelaka bato
bolamu, pe nyonso wana.” Nazali na likambo ata moko te,
Nzambe ábatela ngai, ete náloba ata liloba moko te mpo na
kotelemela yango, mpo nyonso wana ezali malamu.
57 Kasi, ata bongo, ezali mokano naNzambe te ete moto ákonza
moto. Nzambe, na Mokolo ya Pantekote, atindaki Molimo
Mosantu mpo ékonza na mitema ya bato, pe ékonza bomoi na
bango. Epesamélá moto te ete ákonza moto.
58 Kasi tolingaka koloba bongo. Ezali likambo moko monene
mpo na biso, ntango tokoki koloba ete tosambelaka na ebongiseli
moko ya monene boye.
59 “OzaliMoklisto?”Wana nde ndenge nazuaki likanisi yamotó
ya liteya oyo, ntango nazalaki na lopitalo. Pe nazalaki kotuna
moko na bango: “Ozali Moklisto?”

“Nasambelaka na lingomba songolo-pakala.”

“Ozali Moklisto?”

“Nasambelaka na lingomba songolo-pakala.”
60 Infirmière moko apusanaki pembeni ya motó ya mbeto na
ngai, esika nazalaki kotánga Biblia, azalaki in—infirmière ya
sika na etáje wana. Alobaki: “Mbote.” Alobaki: “Nabanzi yo nde
Rév. Branham, oyei awampo na kotalisa nzoto.”

Nalobaki: “Ezali ngai.”
61 Alobaki: “Nakoki kopakola yo alcool na mokongo, mpo
ómiyoka mwa malamu koleka?”

Pe nalobaki: “Okoki kosala yango.”
62 Pe wana azalaki kopakola ngai yango na mokongo, alobaki:
“Osambelaka na lingomba ya denomination nini?”

63 Pe nalobaki: “Oh, nasambelaka na denomination oyo ya kala
koleka mpenza.”

Alobaki: “Ezali denomination nini wana?”
64 Nalobaki: “Ezali oyo ebongisamaki liboso kutu mokili
ébongisama.”
65 Pe, “Oh,” alobaki, “nini? Nandimi te ete nayebi yango.”
Alobaki: “Ngai nasambelaka na lingomba songolo. Ezali nde
ebongiseli yango?”
66 Nalobaki: “Te, madame. Ebongiseli wana, yango esalemi
eleki bobele pene na mibu nkama mibale. Kasi ebongiseli oyo
ebandaki ntango minzoto ya ntongo ezalaki koyemba elongo, pe
bana na Nzambe bazalaki kogánga na esengo, ntango bamonaki
Boyei ya Mobikisi mpo na kosikola bato.”
67 Pe atikaki kopakola ngai yango na mokongo. Nagumbamaki
mwa moke, na ngambo oyo boye, mpo madame yango ákoka
kopakola. Autá awa pene na engumba Corydon. Tobandaki
kosolola. Alobaki: “Misie, nandimaka ntango nyonso ete soki
Nzambe azali Nzambe, Azali ntango nyonso Nzambe, lelo, kaka
ndenge Azalaki na ntango ya kala.” Alobaki: “Ata lingomba
na ngai ewanganaka yango penza, kasi ngai nandimaka ete
ezali Solo.”
68 Pe nalobaki: “Ozali mosika na Bokonzi ya Nzambe te, elenge
mwasi.”

Alobaki: “Soki Azaláká mobikisi, Azali mobikisi kino lelo,
boye te?”

Nalobaki: “Azali yango mpenza, na ntembe ata moke te,
ndeko na ngai ya mwasi.”
69 Kasi moto alingaka kokonza, pe kokonza moto. Pe moto
alingaka etemoto ákonza ye. Alingaka te eteNzambe ákonza.
70 Na bongo, mwana ya Kise oyo, na nkombo Saulo, azalaki
mpenza eyano na mposa na bango, engambe mobali ya solo.
Pe…Oh, akokaki mpenza kokamba bango na bitumba na
bango, pe nyonso wana. Kasi, ata bongo, ezalaki lolenge ya
Nzambe ya kosala makambo te. Nzambe alingaki nde mobange
mosakoli na Ye ya sembo átambwisa bango, pe álobelaka bango
Maloba na Ye.
71 Nzokande, lelo, na eleko na biso ya lingomba monene oyo
tozali kobika kati na yango, biso, nakanisi, pe nandimaka yango
na motema na ngai mobimba, ete tosili mpenza kosala makambo
ya kokesana na oyoNzambe atindaki biso tósala.Maloba ya suka
yaMobikisi na biso ekomami naMalako 16. Alobaki:

Bókende na mokili mobimba, pe bósakola nsango-
malamu epai ya bikelamo nyonso.
Moto nani akondima pe akobatisama akobika;…kasi

moto nani akondima te akokweisama.

Bilembo oyo ekolanda bango bakondima; Na nkombo
na ngai bakobimisa milimo mabe; bakoloba na monoko
ya sika;
Pe soki basimbi banyoka; to…bameli…biloko oyo

ebomaka, ekosala bango mabe soki moke te; pe soki
bango…batii maboko na bango likolo na babéli,…
bato yango bakobika.

72 Moto moko te, mwana ya Kise moko te, to moto mosusu
moko te, akoki kosala yango, kozanga kokambama na Molimo
Mosantu. Kasi biso tosali biteyelo, tosali ba-séminaire, pe tosali
bibongiseli, mpo na—mpo na kokokisa mposa, pe kokóma lokola
bato nyonso ya mokili.
73 Nzokande, kala, Molimo Mosantu nde azalaki Mokambi ya
ekólo oyo. Ekólo oyo ezalaki koyángelama ntango, kalakala
na…ntango bakomaki esakola ya lipanda. Pe bazalaki kotia
kiti moko ya mpamba wana. Na makanisi na ngai, ata ntembe
moke ezali te, ete Mwana ya Nzambe afandaki na mésá wana,
ntango ekólo oyo etongamaki na mobóko ya mibeko ya bonsomi
ya kosambela pe bonsomi mpo na banso, pe likolo na mobokó ya
Liloba Ya Seko ya Nzambe.
74 Kasi biso tosili kobebisa yango. Politíki; toponi bato bázala
kuna, na nzela ya kosomba pe ya koteka, pe na bilaka ya lokuta.
Kino ete…Ekólo na biso, politíki na biso, pe démocratie na
biso, esili kobeba mpenza na lolenge ete e—esanganisangani na
communisme pe na ba-isme ya ndenge na ndenge.
75 Pe mbala mingi, tofungolaka makita na libondeli, ntango
societe des nations eyánganaka, pe kuna…to ntango bazalaka
na masolo. Pe na ntango moko ya motuya, kala mingi
te, babondelaki ata mbala moko te. Ndenge nini tokosilisa
kowelana na biso kozanga libondeli? Ndenge nini tokoki kozala
na elikia ya kosala ata likambo nini, na mokili mobimba,
kozanga kokambama naMolimoMosantu?
76 Kasi bótika náloba likambo oyo na bolingo pe limemia
nyonso mpo na ekólo na biso, mpo na bendéle na yango, pe mpo
na république oyo yango ezali kotalisa: Tosili koboya Mokambi
na biso, Molimo Mosantu, pe, na nzela ya politíki na biso epolá,
toponi bato ya makanisi ebebá. Pe soki bokebi te, bakosala moko
na mabunga ya mabe koleka nyonso oyo batikálá kosala, kala
mingi te, ezali mpo bato balingi ete bato nde bákonza.
77 Oyo tosengeli na yango, na engumba mokonzi ya États-
Unis oyo, lokola président, oyo tosengeli na yango na Congrès,
oyo tosengeli na yango na ba-tribinále na biso, ezali bato oyo
babúlísá bomoi na bango epai ya Nzambe, batóndísámá na
Molimo Mosantu, pe baoyo batambwisamaka na bokambami ya
Bonzambe na Ye. Kasi, na esika na yango, tozali kopona bato ya
mayele ya bongó, bato oyo bazali na “lolenge ya basantu, kasi
bazali koboya Nguya ya Nzambe,” bato oyo bazali bayambeli-

nzambe-te, pe ntango mosusu baoyo ya mabe koleka wana,
bango nde tokotisi namakambo ya politíki ya ekólo na biso.

78 Kaka oyo wana te, kasi na mangomba na biso pe. Mangomba
na biso esili kobeba mpo na ntina ete, na ntango tozali kopona
babateli oyo bakokamba biso, tokendeke na ba-séminaire pe
toponaka bato oyo bazali na mayele mingi ya bongó, bato oyo
bazali na mayele koleka, bato oyo bazali na boyebi mingi, pe
bazali bato basololaka pe bazalaka malamu ná bato, pe bazali
bato minene na bisika bafandaka, na oyo wana nazali na eloko
moko te ya koloba mpo na kotelemela yango. Bato oyo bazali na
boboto na lolenge na bango ya kozala, basalaka kéba na bomoi
na bango, pe lolenge na bango ya kotambola katikati na bato
mosusu, pe na kati ya bato, bato minene na makambo oyo bayebi
kosala, nazali ata na mabe moko te ya koloba mpo na yango.
Nzambe átika te ete molimo na ngai ébeba ndenge wana. Kasi,
ata bongo, yango ezali eloko oyoNzambe aponámpo na biso te.

79 Ezali nde bokambami ya Molimo Mosantu: Klisto kati na
mitema ya bato. Mingi kati na bato ya mayele ya bongó wana,
oyo batelemaka na biteyelo na biso, bandimaka te ete Molimo
Mosantu ezalaka mpenza. Mingi kati na bango bandimaka te ete
lobiko na nzoto kouta naNzambe peNguya yaMolimo ezalaka.

80 Nazalaki kotánga likambo moko, nakanisi ezalaki lobi,
biteni ya ba-zulunále oyo ekomami na Jack Coe, nkóndó Jack
Coe, mo…moko na bato oyo bandimélá Nkolo Yesu na nzela
na ngai, oyo azalaki moto monene ya mpíko, na eleko na ye.
Babengisaki ye na tribinále, na Floride, mpo atindaki elenge
moko ete álongola bibende ya bibósono oyo alataki na makolo
na ye, pe átambola na etumbelo. Sima na kosala bongo, mwana
yango atambolaki mpenza malamu na etumbelo, pe akweyaki,
ntango akómaki epai ya mama na ye. Nyonso wana ezalaki
motambo ya mongúna ya Klisto, elenge mwasi oyo ná mobali na
ye bamemaki ndeko na biso yampíko na ba-tribinále ya ekolo.

81 Pe, na ntango oyo mangomba nyonso esengelaki nde ézua
ngámbo ya Ndeko Jack, na ntango oyo moto nyonso ya
mangomba, oyo atángaka Nkombo ya Yesu Klisto, asengelaki
kozua ngámbo na ye, na mpíko nyonso, moto nyonso oyo
abelelaka Nkombo ya Nkolo Yesu asengelaki kobuka mabólóngó
mpo na kobondela, kasi, na esika na yango, namotó yamakambo
oyo bakomaki na bazulunále, moko na ba-denomination na
biso ya minene elobaki ete basanganaki elongo ná bayambeli-
nzambe-te, mpo na kokweisa Ndeko Jack Coe ete ábwakama na
bolóko. Bokoki kobanza ete lingomba moko, oyo bamibengaka
na Nkombo ya Klisto, ésangana elongo ná moyambeli-nzambe-
te, mpo na kokweisamosantu oyo azalaki komeka, namotema na
yemobimba, kozua ngámbo yaBiblia? Kasi basalaki yango.

Na bongoNdekoGordon Lindsay ayaki kosunga.

82 Ntango mosambisi mozangi kondima wana alobaki: “Moto
oyo azali mokósi mpo alongolisaki mwana wana bibende ya
bibósono pe atindaki ye átambola na etumbelo, pe alobaki ete
‘abikisamaki.’ Akosaki, pe atelemelaki mitíndo ya minganga,
yango wana bafundi ye ete abukaki lokuta.”
83 Mr. Coe atelemaki, pe alobaki: “Misie, natelemeli maloba
wana. Nzambe abikisaki mwanamobali yango.”
84 Mosambisi yango alobaki: “Nakolinga kotuna na moto
nyonso oyo azali na tribinále oyo, soki malobawana ekoki kozala
solo, ete Nzambe akokaki kobikisa mwana wana na ngámbo
moko ya etumbelo, pe kotika ye na bokono na ngámbo mosusu
na yango. Soki maloba yango ekoki kotalisama polele na nzela
ya Biblia, na bongo, nakoloba ete Mr. Coe azali na makoki ya
koloba bongo.”
85 Motei moko atombolaki loboko, pe alobaki: “Moto na
lokumu, misié, okoki kopesa ngai maloba?”

Pe mosambisi yango alobaki: “Lobá.”
86 Motei yango atelemaki, pe alobaki: “Mokolo moko na
butu, likolo na mai na mbu oyo etombokaki, ntango etikalaki
moke mpo mwa masuwa moko ézinda, elikia nyonso ya
kobikisama esilaki. Bamonaki Yesu, Mwana na Nzambe, azali
koya, kotambola likolo ya mai. Pe moko na bantóma, na nkombo
Petelo, alobaki: ‘Soki ezali Yo, Nkolo, tinda ete náya epai Yo
ozali likolo ya mai.’” Pe alobaki: “Nkolo alobaki na ntóma
Petelo: ‘Yaka.’ Pe abimaki na masuwa yango, mesié, atambolaki
malamu mpenza lokola Yesu, atambolaki likolo ya mai. Kasi
ntango abángaki, abandaki kozinda liboso ete ákóma epai Yesu
azalaki.”

Mosambisi yango alobaki: “Likambo esili.”
Tosengeli na bokambami ya Molimo Mosantu, kasi ya bato

ya mayele ya bongó te.
87 Na bongo, Saulo, mwana ya Kise, bakómisaki ye mokonzi
likolo na bato, azuaki mibali nkóto mibale, pe Yonatane azuaki
nkóto moko. Pe Yonatane akendeki kino na etuluku moko ya
basoda pe abetaki etónga ya ba-Amona, ba-Amona, kútu. Pe
ntango—ntango abetaki bango, Saulo ayulaki kelelo, pe alobaki:
“Bomoni oyo Saulo asali.” Abandaki komivimbisa na loléndo.
88 Kaka na ntango oyo moto akómi Docteur monene ya
Divinite, to nkombo na ye ebandi koyebanamwamoke, akómaka
na ndengemoko tomosusu, moto oyo-ayebi-nyonso.
89 Bato ya Nzambe bazalaka bato ya komikitisa. Libota ya
Nzambe ezalaka libota ya komikitisa. Na ntango bomoni moto
moko alobi ete basílá kozua Molimo Mosantu, pe babandi
kokabwana, komonana lokola ete bazali na Kondima te, kokóba
koluka kozala eloko oyo bazali te, bóyeba ete bayambi naino
Nkolo Yesu te.

90 Na sima, tomoni ete mongúna akotaki. Alingaki kokota na
etónga moke ya bato ya Nzambe, pe alingaki kopikola liso ya
mobali ya moto nyonso.
91 Yango nde likambo oyo mongúna amekaka ntango nyonso
kosala, kopikola miso nyonso mibale, soki akokoka, mpo bato
bákoka komona likambo oyo bazali kosala te. Yango nde likambo
oyo Satana alukaka kosala lelo na Moklisto moko na moko,
ápikola miso na ye ya molimo, mpo ákoka bobele kotósa biyókeli
ya mayele ya bongó ya makambo, kasi eyokeli ya Molimo
Mosantu te, oyo ekambaka ye.
92 Na bongo, ntango basalaki bongo, ntango babetamaki
makasi na etumba, Saulo akataki ngombe mibale ya minene na
bitenibiteni pe atindelaki yango bato nyonso. Pe nakolinga ete
bótala malamu awa, ntango Saulo atindaki biteni ya ngombe
wana na Yisraele mobimba, alobaki: “Tika ete moto nyonso oyo
akolanda Samwele ná Saulo te, ákóma boye, lokola ngombe
oyo.” Bomoni ndenge mpenza ya lokuta oyo alingaki komitalisa
elongo ná moto na Nzambe? Ezalaki mpenza—mpenza boklisto
te! Kobanga ya bato ezalaki nde mpo na Samwele. Kasi Saulo
asalaki ete bango nyonso bálanda ye mpo bato bazalaki kobanga
Samwele. “Bálanda Samwele ná Saulo.”
93 Pe lelo, mbala boni tosilá koyoka yango! “Biso nde Lingomba
ya monene. Biso nde Lingomba ya Klisto. Biso nde Lingomba
na Nzambe. Biso nde—nde songolo-pakala.” Yango esalaka ete
bato bábanga, pe bákanisa ete kuna nde epai Nzambe azali
mpenza kosala. Pe balingi bokambami ya Molimo Mosantu te.
Bakosepela na bango kolanda bato ya ndenge wana, mpo bango
balingaka kobika bomoi oyo ya bangomoko. Balingaka kondima
makambo oyo balingi kondima.
94 Bomoni? Molimo Mosantu nde Mosambisi na biso. Nzambe
atikálá kopesa biso pápa te, to evéke, to nani, mpo ázala
Mosambisi. Molimo Mosantu, Bomoto ya Nzambe, na lolenge ya
Molimo Mosantu, nde azali Mosambisi na biso pe Mokambi na
biso. Sikoyo, mpo na nini ezali bongo?
95 Nasengi bino bólimbisi na elobeli makasi oyo, pe ya makasi
koleka. Nazali koloba yango mpo na kozala moto ya nkanza te.
Nazali koloba yango na bolingo.
96 Kasi Molimo Mosantu alobi ete ezali mabe mpo na basi
na biso kokata suki na bango. Pe ezali mabe mpo na basi na
biso kolata bakupé ya mike ná ba-pantalon, pe kopakola lángi
na bibebu pe na elongi na bango. Molimo Mosantu alobi ete
ezali mabe.
97 Kasi biso tolingi ete bato báyebisa biso ete ezali na yango
mabe te, “Na ntango nyonso oyo tozali kolanda ngai ná
Samwele.” Balingaka kobika ndenge balingi mikolo motoba, pe
kokende na losambo na mokolo ya lomingo na ntongo. Pe moto
moko ya mayele mingi, oyo atángá mingi pe oyo azali na ba-

diplome ebele, akoki koteya bango mwa liteya ya mokuse, oyo
eko…ná mwa maseki kati na yango, oyo ekosepelisa matoi na
bango pe ekosala ete bango básepela, lokola batalaka na filme to
emisión ya télévision. Pe akobondela mwa moke mpo na bango,
pe akobimisa bango mpo bázonga na ndako ná lolenge moko ya
ko—ya komiyoka lokola babátelami, ete bakokisi oyo boyambi na
bango esengi. Oyowana ezalimokáno yaMolimoMosantu te.
98 Molimo Mosantu alingi ete bóbika na bosantu, mikolo
nyonso, mpóso mobimba, pe butu nyonso, komikabola na
makambo ya mokili.
99 Kasi lingomba elingi yango te. Balingi moto moko, oyo
akoki—oyo akoki kolimbola Biblia na ndenge bango balingi
koyoka Yango. Baboyi koyoka mongongo ya Molimo Mosantu,
oyo ezali koloba na nzela ya Biblia. Mingi kati na bango
balingaka koloba: “Ntango ya bikamwa esílá koleka.” Yango
nde esepelisaka bato. Balingaka koloba: “Libatisi ya Molimo
Mosantu ezalaka te.” Bato balingaka na bango te kozala na
bizaleli oyo ekeseni na oyo ya bato ya mokili. Balingaka kobima
na balabala te ná bilongi oyo basukoli, pe—pe mibali, ná lolenge
ya malamu, kozanga makáya na monoko, pe—pe ba-cigar, pe ba-
pípe, pe—pe makambo oyo mibali basalaka. Basi pe balingaka
kokata suki na bango mokuse mpenza, pe—pe kolata bilamba ya
mokuse, pe kotalisa lolenge ya nzoto na bango, ná makambo oyo
balingaka. Ba—balingaka bato oyo bakoyebisa bango: “Ezali na
yango mabe te.”
100 Bongo, mokolo mosusu wana na butu, mobali moko ayaki
koyebisa ngai, lokola natelemelaki makambo wana na mateya
na ngai, ete denomination moko ya monene, pene na mitano
na bango, balobaki: “Tokosundola Ndeko Branham pe tokozala
lisusu na likambo ya kosala na ye te. Tó okopekisa ete ba,-
bande yango ébima, pe ósenga bolimbisi mpo na yango, tó
tokosundola yo.”
101 Nalobaki: “Nakokangama na Liloba ya Nzambe. Soki
ekosenga názanga nyonso oyo ezali na bomoi na ngai,
nakokangama ná Liloba. Pe na…”

Alobaki: “Ee, omoni te ete osengeli kopekisa ete bande
songolo ébima?”
102 Nalobaki: “Natéyá naino likambomoko te, na bomoi na ngai,
oyo nayókélá yango nsóni. Nakolongola bande moko te, to diske
moko te. Nakotikala na oyo Molimo Mosantu alobi. Nakobika
na yango pe nakokufa na yango.” Nazali koluka koloba na ntina
na ngai moko te, sikoyo. Kasi nazali bobele koluka kotalisa
bino makambo oyo ezali kosalema, mpo bómona pe bósosola.
Likambo ezali ete, bato balingi kokambama na bato.
103 Balingaki Samwele te. Bongo liboso bápakola Samwele
lokola mokonzi…to Saulo, lokola mokonzi, bólimbisa ngai,
Samwele ayaki epai na bango lisusu. Pe nakoloba yango na

elobeli oyo ndenge alingaki koloba yango lelo. Bokoki kotánga
yango. Alobaki: “Likambo nini ezali mabe soki Nzambe azali
Mokonzi na bino?”

“Ee, biso tomonaka Nzambe te.”
104 “Ee, ngai nazali kotalisa Ye,” Samwele alobaki bongo,
“nasílá koyebisa bino likambo moko ya lokuta? Nasílá kosakola
likambo moko oyo ekokisamaki te kaka ndenge nalobaki ete
ekosalema? Nasilá koyebisa bino Liloba na Nkolo te? Pe
nakotuna bino boye: Nasílá koya epai na bino mpo na kosenga
bino mbongo? Nasílá kozua eloko moko epai na bino? Nasílá
koteya bino eloko mosusu libanda na YANGO ELOBI NKOLO
mpenza-mpenza? Pe Nzambe atatolaka yango, mbala nyonso,
ete ezalaki Solo.” Pe Atindaki nkake ná mbula (Boyebi eteni ya
Likomi yango, bino, kuna.) mpo na kotalisa ete Samwele azalaki
monoko na Nzambe.
105 Pe Samwele azalaki mpenza kotalisa: Lelo, Molimo
Mosantu— Molimo Mosantu azali monoko ya Nzambe: oyo
elobaka mpenza makambo Biblia elobi; oyo endimaka mpenza
makamboBiblia elobi, pe ekotangwa naYango, atamoke te.
106 Kasi bango balingaki moto oyo akokaki koyebisa bango
makambo mosusu. Pe bato bakokaki koloba te ete lisakoli ya
Samwele ezalaki ya kobonga be te. Bapesaki eyano pe balobaki:
“Samwele, nyonso oyo olobaki na Nkombo ya Nkolo, Nkolo
akokisaki yango kaka ndenge olobaki. Ata mbébá moko ezali
te. Otikálá koya epai na biso te mpo na kosenga biso mbongo.
Omisungaka yo moko. Oséngá biso mokolo moko te tósala eloko
moko, libanda na momesano mpo na yo. Otielaki Nzambe na
yo motema, pe Akangolaki yo na makambo nyonso. Pe Maloba
na yo ezali ya solo. Nyonso oyo olobaki na Nkombo ya Nkolo
ekokisamaki kaka ndenge olobaki. Kasi ata bongo, biso tozali
na mposa ya mokonzi.”
107 Bokoki komona bokeseni? Bokoki—bokoki komona ma—
mayele mabe ya zabolo, ndenge asalaka na moto? Esika ya
komipesa mobimba na Molimo Mosantu, mobali to mwasi, pe
koyoka YANGO ELOBI NKOLO, mpo na kozua bomoi ya peto,
ezaleli oyo ezangi litóno, mpo na kozua bomoi ya ndenge nosusu,
kokóma bato ya ndengemosusu, ekólo ya bule, bato yamakambo
ya ndenge; basepelaki na bango kutu kokokana ná mokili,
kobika lokola mokili, pe kosambela na lingomba oyo balobaka:
“Ezali na yango mabe te, bika kaka ndenge wana pe kende
liboso.”
108 Bokoki komona likambo oyo yango ezali? Balobaka: “Lobiko
na nzoto ezalaka te. Oh, libatisi ya Molimo Mosantu ezalaki na
yango eloko ya ebandeli mpo na lingomba.” Na elobeli mosusu,
na sima, Nzambe azuaki bato, alongolaki Molimo Mosantu na
lingomba, pe atikaki ete denomination étonga Yango. Ata moke
te, ata moke te. Eloko ya ndenge wana ezalaka te. Molimo

Mosantu, Liloba ya Solo, esengelaki kokamba bino kino mokolo
Yesu akozonga. Kasi lolenge wana nde e—esalemaki.
109 Saulo azuaki bokonzi. Mingi ye…Bato mingi balandaki
ye. Oh, azalaki na bilamba ya etumba ya kitoko. Azalaki na
bayembi. Azalaki na ba-nguba, pe azalaki na makongá. Oh,
alekaki na kongala bikólo mosusu nyonso. Pe akotisaki bango
kati na démocrasia oyo ezalaki mosika na oyo moto moko te
atikálá koyoka.
110 Yango mpenza nde ba-denomination ná mangomba na biso
esali lelo. Biso tozali na ba-ndakonzambe ya minene koleka na
mokili. Biso tozali na bandimi oyo balataka malamu koleka na
mokili. Biso nde tozali na ba-diplóme ya likolo koleka nyonso
oyo ekoki kopesama.
111 Lokola basodá ya Saulo oyo bayekolisamá, oyo bakokaki
kozua likongá wana, bakokaki kosembola yango pe kobalola
yango na lolenge ete bikólo ezalaki kobanga bango. Bazalaki
bato balakisámá, pe nyonso wana. Kasi, mokolo moko,
ntango ekokaki oyo moto moko abetelaki bango móndengé.
Pe ebangisaki mampinga mobimba ya Yisraele na lolenge ete
batelemaki wana, bazolénga na nsomo. Goliate abetelaki bango
móndengé: “Soki Nzambe na bino azali ndenge bolobaka Ye
azali! Bino nde bolakísámá malamu koleka.” Pe abetelaki bango
móndengé. Bayebaki eloko nini ya kosala te. Molato na bango
ya etumba, ya kitoko, engengisámá malamu, ekokaki kosimba
te. Makongá na bango elingaki kosimba te. Ezalaki na likambo
moko oyo bayóká te liboso, ezalaki kosalema.
112 Pe na limemia nyonso pe botósi bosantu, na lokumu pe
bosembo, na bolingo pe bondeko ya Baklisto, nazali koloba
boye: Mokolo mosusu wana, natángaki na zulunále moko ya
Afrika, ete mwana na Kise na biso, mobeti-móndengé na biso
na mosala ya kopalanganisa Nsango-malamu, ntango mizilimá
moko abetelaki ye móndengé, Billy Graham. Alobaki: “Soki
Nzambe na yo azali Nzambe, tika ete Ábikisa babeli ndenge
Alobaki ete Akosala.” Pe mwana na Kise yango, ná mampinga
yango mobimba, bakangaki minoko na bango pe babimaki na
ekólo yango, balóngamaki. Ezali nsóni. Nzambe na biso azali
Nzambe.
113 Tozali na mangomba na biso ya malamu. Tozali na mosala
na biso malamu ya kopalanganisa Nsango-malamu. Tozali na
bayembi oyo bafutamaka. Tozali na ba-korále ya malamu
koleka, ba-ngonga ya ndakonzambe oyo eleki likolo na ekólo
mobimba. Tozali na bandimi yamalamu koleka, baike oyo baleki
na mbongo. Tozali na bato ya mayele mingi. Tozali na théologie
ya malamu koleka; tokoki koteya yango; tokoki kolobela yango.
Tokoki kopalanganisa Nsango-malamu pe kokotisa bato na
lingomba, pe kokótisa ba-milió na bato mobu nyonso, na
lingomba. [Maloba mazangi na bande—N.D.E.] Bayembi oyo

tofutaka, kopalanganisa Nsango-malamu na biso ya bato ya
mayele mingi, bayebi ndenge basilisaka móndengé ya ndenge
wana te. Bayebi eloko moko te na oyo etali yango. Bayebi
eloko moko te ya oyo etali nguya na Ye ya kobikisa babeli, ya
libatisi ya Molimo Mosantu, ya nguya oyo ekoki kozua moto oyo
alingi kokufa na cancer, oyo atikali bobele elílí ya mpamba, pe
kokangola ye. Bayebi makambo ya bongo te. Bayekolisámá na
makambo wana te, lokola Saulo ná etónga na ye, oyo esalemi
na moto.
114 Kasi bótika ete náloba boye na libota na Nzambe, pe na bino
bana, mpo bókoka koyeba ete Nzambe atikaka bino kozanga
motatoli ata mokolo moko te.
115 Eyebanaki na Saulo te, Saulo ayebaki eloko moko te na oyo
etali likambo yango. Kasi Nzambe azalaki na mwa David moko
kuna esika moko boye, na sima ya ngomba, oyo azalaki koleisa
ba-mpatematiti mabe yamangomba te. Azalaki kokamba bango
pembeni na mai ya kimia pe na matiti ya mobesu. Azalaki
kolandela makambo ya ba-mpate ya tata na ye. Pe soki eloko
moko eyei kokóta na mpwasa, mongúná moko, mpo na koyiba
moko na ba-mpate ya tata na ye, ayebaki nguya ya Nzambe pe
azalaki kokangola mpate yango.
116 Nzambe azali lisusu na David moko, esika moko boye, oyo
ayebi soki kokangola mpate moko ya Nzambe elingi koloba nini,
na nguya naNzambe. Azoyeba nyonso etali likambo yango.
117 Atiaki motema. Ayebaki eloko moko te na oyo etali molato
ya etumba ya Saulo, azalaki pe na mposa na moko na yango te.
Azalaki na mposa ya ba-denomination na bango te. Azalaki na
mposa ya kolata molato ya etumba ya kala wana te. Alobaki:
“Nayebi eloko moko te na ntina na yango. Kasi bótika ngai
nákende na nguya oyo ngai nayebi.” Asilaki koleisa ba-mpate ya
tata na ye. Asilaki kobatela bibwele na elanga. Azalaki kopesa
bango bilei oyo esengeli, pe bazalaki kobika pe kokólamalamu.
118 “Moto akobika bobele na lípa te. Kasi na Liloba nyonso oyo
ebimaka na monoko ya Nzambe, nde moto akobikela.” Mobateli
mpate ya solo aleisaka bango. “Yesu Klisto, ndenge moko lobi,
lelo, pe libela.” Pe soki mongúná akangi moko, na bokono, ye
ayebi nguya na Nzambe.
119 Bótala David moke, atelemaki wana. Balobaki: “Mobali
wana azali mobundi, banda abotámá. Pe kobanda bolenge na
ye, ayebi eloko mosusu te, kaka likongá ná molato ya etumba.
Ayekólisámá malamu. Azali théologien. Kasi yo oyebi eloko
moko te na likambo yango.”
120 Alobaki: “Ezali ya solo, mesie. Nayebi eloko moko te na oyo
etali koyekola na ye ya théologie. Kasi ezali na eloko moko oyo
nayebi, ete ntango mongúna ayaki kozua moko na ba-mpate
ya tata na ngai, nakendeki ná nguya na Nzambe. Nasikolaki
ye. Nazongisaki ye na kimia nyonso, na bokólóngónó ya nzoto.

Nazongisaki ye na elanga ya matiti mobesu pe na mai ya kimia.
Pe Nzambe oyo akabaki nkosi na maboko na ngai, pe nabomaki
ye, ntango azuaki moko na—na ba-mpate, Apesaki ngai pe nzela
ya koboma ngombolo yango, ndenge moko pe, Nzambe ya Lola
akokende elongo ná ngai mpo na kobomaMofilistia oyo akatama
ngenga te.”

Tosengeli na bokambami ya MolimoMosantu. Nayebi te soki
natikali namikolo boni; motomoko te ayebaka yango.
121 Na ntongo mosusu wana, nazalaki ya kolala na mbeto na
ngai. Pe nazalaki…nalalaki, nalotaki ete Joseph azalaki kobela,
pe nazuaki ye mpo nábondela mpo na ye. Pe ntango nalamukaki,
namitungisaki mingi. Nalobaki: “Ee, ntango mosusu Joseph
akobela.”
122 Pe namonaki na mwa elílíngí moko ya moindo, koleka
liboso na ngai, ezalaki na lángi ya mwa shokolá. Pe emonanaki
lokola ezalaki ngai. Nazalaki kotala yango malamu. Pe Moto
moko alataki bilamba ya pembe azalaki kolanda yango, ezalaki
Ye. Nabwakaki miso epai ya mwasi na ngai, mpo nátala soki
alamukaki, mpo nálakisa ye, soki okokaki komona emónoneli
yango. Kasi azalaki kolala.
123 Nalobaki: “Oh, limbisa ngai, Nkolo. Kasi, ezali nde bomoi
na ngai. Osengelaki kotambuisa ngai na makambo nyonso
oyo nasálá. Mbala nyonso likambo moko ezalaki kosalema,
nazalaki kokanisa ete Yo nde ozalaki kosala yango. Kasi nasosoli
ete Satana nde azalaki koluka kopekisa ngai kosala yango.”
Nalobaki: “Soki Okokaki bobele kokamba ngai.” Pe wana
nazalaki kotala, namonaki elongi ya kitoko koleka oyo natikálá
komona na moto. Azalaki liboso na ngai, ákotaláká na sima.
Asembolaki loboko na Ye pe Asimbaki oyo ya ngai, pe Abandaki
kokende na ngámbo oyo boye. Emónoneli yango esilaki. Lomingo
eleki na ntongo, nazalaki, nalamukaki na ntongo-ntongo. Oyo
wana ezalaki mokolo yampóso, emónoneli oyo. Na…
124 Namitungisaka ntango nyonso, nakanisaka ntango nyonso
na ntina na kokufa. Yango, nazali na mibu ntuku mitano,
yango ezali, ntango na ngai etikali te…nazalaki kobanza
te ete natikali na ntango molai. Nazalaki komituna lolenge
nini nakozala kati na théophanie, na nzoto wana ya likolo.
“Ekosalema ete nakomona baninga na ngai balingami pe,
tóloba, nakomona mwa londendé moko ya pembe, ezoleka, pe
nakoloba: ‘Ndeko Neville ye wana’, to, akokoka koloba na ngai
te: ‘Mbote, Ndeko Branham’? Pe ntango Yesu akozonga, na
ntango yango nde nakokóma moto lisusu.” Nazalaki kokanisa
bongo mbala mingi.
125 Nalotaki ete nazalaki na Wésti. Pe nazalaki kokatisa
elanga moko ya moke, ya matiti ya armoise, mwasi na ngai
azalaki elongo na ngai, pe toutaki kolóbo mbisi oyo truite.
Natelemaki pe—pe nafungolaki ekuke. Pe likolo ezalaki kitoko

mingi. Ezalaki ndenge ezalaka na lobwákú awa te. Ezalaki
bleu, ná mapata kitoko ya pembe. Pe nalobaki na mwasi na
ngai, nalobaki: “Tosengelaki koya awa bandá kala, cherie.”
Alobaki: “Mpo na bana, tosengelaki koya awa, Billy.” Nalobaki:
“Ezali…” Pe nalamukaki.
126 Namilobelaki: “Nazali kolota mingi mpenza! Nazomituna
mpo na nini.” Nakitisaki miso, azalaki ya kolala pembeni
na ngai.
127 Nafandaki pe natiaki mokongo likolo ya coussin na ngai,
ndenge mingi kati na bino bosílá kosala yango, natiaki motó
likolo ya—ya motó ya mbeto, pe natiaki maboko sima na ngai. Pe
nazalaki ya kolala wana, boye. Namilobelaki: “Ee, nazomituna
ndenge nini ekozala, na ngámbo mosusu. Nasili kokokisa mibu
ntuku mitano, pe nasali naino eloko moko te. Soki nakokaki
kaka kosala eloko moko mpo na kosunga Nkolo, mpo nayebi
ete nakozala lisusu te moto oyo akokufa. Katikati ya bomoi na
ngai esili koleka, mwa ndambo, to koleka kati-kati. Soki nabiki
ntango molai lokola bandeko oyo ya ngai, ata bongo, kati-kati
ya bomoi na ngai esili koleka.” Natalaki nzinganzinga. Nazalaki
ya kolala wana, komilengela mpo na kotelema na mbeto.
Ezalaki pene na ngonga ya nsambo. Namilobelaki: “Nabanzi ete
nakokende na losambo, na ntongo oyo. Ata mongongo na ngai
ekauki, nakosepela koyokaNdekoNeville koteya.”
128 Na bongo, nalobaki: “Cherie, olamuki?” Azalaki na mpongi
makasi mpenza.
129 Nalingi te bózanga likambo oyo. Ebongoli ngai. Nakoki
lisusu kozala Ndeko Branham oyo nazalaki te.
130 Pe natalaki. Pe nayokaki Eloko moko, kokoba koloba:
“Obandi nde kobanda.Koba kobunda.Koba bobele kobunda.”
131 Naningisaki motó na ngai mwa moke. Namilobelaki: “Ee,
ntango mosusu ngai nde nazokanisa bongo.” Boyebi, moto akoki
kozua mwa mabanzo mingi. Pe namilobelaki: “Ntango mosusu
ngai nde moto nabanzaki yango.”

Elobaki: “Kóba kobunda. Kóba kokende liboso. Kóba
kokende liboso.”
132 Namilobelaki: “Ntango mosusu ngai nde nalobi yango.” Pe
naswaki bibebú na ngai, pe natiaki loboko liboso ya monoko
na ngai.
133 Pe Eyaki lisusu, Elobaki: “Kóba bobele kobunda. Soki
okokaki bobele koyeba eloko oyo ezali na suka ya nzela!”
134 Pe emonanaki lokola ete nazalaki koyoka Graham Snelling,
to moto moko, oyo azalaki koyemba loyembo wana, boye
(Bayembaka yango awa, AnnaMae pe bino nyonso.):



22 LILOBA LILOBAMI

Nayoki mposa ya mboka pe nayoki mawa, pe
nalingi komona Yesu.

Nakosepela koyoka bangonga ya libóngo
kobeta na bopolo.

Ekongengisa nzela na ngai pe ekolongola sómo
nyonso.

Nkolo, lakisa ngai ngámbo mosusu ya ridó ya
ntango.

Boyóká yango koyembama awa na losambo.
135 Pe nayokaki Eloko moko koloba: “Okosepela komona
ngámbo mosusu ya ridó yango?”

Nalobaki: “Ekosunga ngai mingi mpenza.”
136 Pe natalaki. Nambalamoko, na…napemamoko pe nasilaki
kokóma na mwa Esika moko, lokola mwa ngomba. Nabwakaki
miso na sima, pe ngai wana, natandami na mbeto. Namilobelaki:
“Oyo ezali likambo ya kokamwa.”
137 Sikoyo, nakolinga te bózongela likambo oyo. Nazali koloba
yango na losambo na ngai, to na ba-mpate na ngai, baoyo
nazali kokengela. Soki ezalaki ete nazalaki na nzoto oyo to
libanda na yango, soki ezalaki komemama, ezalaki te lokola
emónoneli nyonso oyo natikálá komona. Nakokaki kotala Kuna,
pe nakokaki kotala awa.
138 Pe ntango nakómaki na mwa Esika yango, natikálá komona
ebele ya bato ndenge wana te, bazalaki koya na kopota mbangu,
pe kogánga: “Oh, ndeko na biso ya motuya!”
139 Natalaki. Pe bilenge basi, bakokaki kozala na ebandeli
ya mibu ntuku mibale, mibu zomi na mwambe kino ntuku
mibale, bazalaki koyamba ngai, pe kogánga: “Ndeko na biso ya
motuya!”
140 Bilenge mibali bazalaki koya, na bonzénga ya bolenge ya
mobali. Miso na bango ezalaki kongenga, lokolaminzoto na butu
ya moindo tuu. Mino na bango ezalaki pembe lokola mayaka.
Pe bazalaki kogánga, koyamba ngai, pe kogánga: “Oh, ndeko na
biso ya motuya!”
141 Natelemaki, pe natalaki. Pe nazalaki elenge. Nabwakaki
miso na sima na ngambo ya mobange ya nzoto na ngai, oyo
etandami wana, ná maboko na ngai sima ya motó. Nalobaki:
“Nazososola likambo oyo te.”
142 Bilenge basi oyo bazalaki koyamba ngai. Sikawa, nayebi
ete bato ya ndenge na ndenge bazali awa, pe nazoloba likambo
oyo na bopolo pe na bolamu ya Molimo. Mobali akoki koyamba
mwasi te kozanga koyoka koningana na nzoto; kasi Kuna,
ezalaki te. Lobi eleki to lobi ekoya ezalaki te. Bazalaki kolemba
te. Bazalaki…namóná naino basi ya kitoko ndenge wana te na
bomoi na ngai mobimba. Suki na bango ekitá kino na lokéto,
ba-jupe ya milai kino na makolo. Pe bazalaki mpenza koyamba

ngai. Koyamba yango ezalaki te ndenge oyo ata ndeko na ngai
ya mwasi, oyo afandi wana, akokaki koyamba ngai. Bazalaki
kopwepwa ngai te, ngai pe nazalaki kopwepwa bango te. Ezalaki
eloko moko oyo na—nazangi li—liloba yango, nazangi maloba
mpo na kotalisa yango. “Kobonga be” ekoki te. “Kitoko mingi”
ekoki ata te, ata moke te. Ezalaki eloko moko oyo naino na…
Osengeli kaka kozala Kuna.
143 Nazalaki kotala na ngámbo oyo pe na ngámbo wana. Pe
bazalaki koya nkóto na nkóto. Pe nalobaki: “Nazali kososola
likambo oyo te.” Nalobaki: “Ee, bango…”
144 Pe Hope ayaki. Azalaki mwasi na ngai ya liboso. Apotaki
mbangu, kasi alobaki ata moke te: “Mobali na ngai.” Alobaki:
“Ndeko na ngai ya motuya,” pe ntango ayambaki ngai, mwasi
mosusu azalaki wana, autaki koyamba ngai, na sima, Hope
ayambaki mwasi yango; pe moko na moko. Pe namilobelaki:
“Oh, oyo esengeli kozala likambo ya ndenge mosusu. Ekoki
te kozala…Likambo moko ezali…” Namilobelaki: “Oh,
nakosepela lisusu kozonga na mobange ya nzoto ya ndenge
wana?”
145 Natalaki epai na epai. Namilobelaki: “Oyo likambo nini?”
Natalaki, malamu mpenza. Pe na—nalobaki: “Na—nazali
kososola likambo oyo te.” Kasi emonanaki lokola Hope azalaki,
oh, mobiángami moko ya lokumu. Azalaki ndenge mosusu te,
kasi azalakimpenza lokolamobiángamimoko ya lokumu.
146 Na bongo nayokaki Mongongo moko, oyo elobaki na ngai,
kuna na chambre, elobaki: “Oyo ezali likambo oyo oteyaki na
ntina na Molimo Mosantu. Oyo ezali Bolingo oyo ebongi be. Pe
elokomoko te ekoki kokota Awa kozanga Yango.”
147 Nakomi na kondima lisusu koleka, na bomoi na ngai, ete
moto asengeli kozala na Bolingo oyo ebongi be mpo na kokota
Kuna. Kuna, zúwa ezalaki te. Kuna, kolemba ezalaki te. Kuna,
liwa ezalaki te. Bokono ekokaki kokota Kuna ata moke te.
Bokufi; ekokaki—ekokaki kokómisa yo mobange ata moke te.
Mpe…Bakokaki kolela te. Ezalaki bobele esengo.
148 “Oh, ndeko na ngai ya motuya!” Pe bazuaki ngai, pe batiaki
ngai na esika moko ya likolo mpenza.
149 Namilobelaki: “Nazali kolota te. Ntango nazali kobwaka
miso na sima, nazali komona nzoto na—na ngai etandami wana
na mbeto.”
150 Pe batiaki ngai na esika ya likolo. Pe nalobaki: “Oh,
nasengeli kofanda na likolo awa te.”
151 Pe basi ná mibali bazalaki koya, na ngámbo nyonso mibale,
na bolenge na bango mpenza, bazalaki kogánga. Pe mwasi moko
azalaki wana, pe agángaki: “Oh, ndeko na ngai ya motuya! Oh,
tozali na esengo mingi ya komona yo Awa.”

Nalobaki: “Nazali kososola likambo oyo te.”

152 Na bongo Mongongo wana, oyo ezalaki koloba, na likolo
na ngai, elobaki: “Oyebi, ekomami na Biblia ete basakoli
basanganaki ná bato na bango.”

Pe nalobaki: “Iyo. Nayebi yango lisusu kati naMakomi.”
Elobaki: “Ee, oyo ezali ntango okosangana elongo ná bato

na yo.”
Nalobaki: “Bongo bakozala bato solo mpenza, pe nakokoka

kosimba bango.”
“Oh, iyo.”

153 Nalobaki: “Kasi, bazali ba-milió. Ba-Branham bazalaka
mingi boye te.”
154 Pe Mongongo yango elobaki: “Bazali ba-Branham te. Bango
bazali baoyo babongolakimitema na nzela na yo. Bazali baoyo yo
omemaki epai ya Nkolo.” Pe Elobaki: “Bayike ya basi wana, oyo
ozali komona bango kitoko mingi, balekisaki mibu ntuku libwa
ntango okambaki bango epai ya Nkolo. Ékokamwisa te ndenge
bazali kogánga: ‘Ndeko na biso ya motuya!’”
155 Pe bagángaki, bango nyonsombala moko, balobaki: “Soki yo
ókendeke te, biso tolingaki kozala Awa te.”

Natalaki zinga-zinga. Namilobelaki: “Ee, nazososola yango
te.”

Nalobaki: “Oh, Yesu azali wapi? Nazali na mposa makasi ya
komona Ye.”
156 Balobaki: “Sikawa, Azali na mwa likolo koleka, na ngámbo
wana kuna.” Balobaki: “Mokolo moko Akoya epai na yo.”
Omoni? Balobaki: “Yo otindamaki lokola mokambi. Pe Nzambe
akoya. Pe ntango Akoya, Akosambisa yo liboso, kokokana na
malakisi oyo oteyaki bango, mpo na koyeba soki bakokota to te.
Tokokota kokokana na malakisi na yo.”
157 Nalobaki: “Oh, nasepeli mingi. Polo, ye pe akosambisama
ndenge oyo? Petelo pe akosambisama ndenge oyo?”

“Iyo.”
158 Nalobaki: “Boye ngai nateyaki Liloba moko moko oyo bango
bateyaki. Nabimá libanda na Yango ata moke te, na ngámbo
moko to mosusu. Esika oyo bango babatisaki na Nkombo ya
Yesu Klisto, ngai pe nasalaki bongo. Esika oyo bango bapesaki
malakisi ya Molimo Mosantu, ngai pe nasalaki bongo. Nyonso
oyo bango balakisaki, ngai pe nalakisaki yango.”
159 Pe bato yango bagángaki, pe balobaki: “Toyebi yango. Pe
toyebi ete, mokolo moko, tokozonga na mokili, elongo ná yo.”
Balobaki: “Yesu akoya, pe okosambisama kokokana na Liloba
oyo oteyaki biso. Na bongo soki yo ondimami na ntango wana,
pe okondimama,” balobaki, “na sima, okotalisa biso epai na Ye,
lokola bilembo ya elónga na yo ya mosala na yo.” Balobaki:

“Okokamba biso epai na Ye, pe, biso nyonso elongo, tokozonga
na mokili, mpo na kobika seko na seko.”

Nalobaki: “Ngai nasengeli kozonga sikoyo?”

“Iyo. Kasi koba kobunda.”
160 Natalaki. Pe nakokaki komona bato, kino epai miso na ngai
ekokaki komona, bazalaki kaka koya, bazalaki na mposa ya
koyamba ngai, kogánga: “Ndeko na biso yamotuya!”
161 Na mbala moko Mongongo moko elobaki: “Nyonso oyo
otikálá kolinga, ná baoyo nyonso batikálá kolinga yo, Nzambe
apesi yo bango Awa.” Natalaki. Pe tala mbwa na ngai ya mpíko
eyaki. Mpunda na ngai eyaki, etiaki motó na ye na lipeka na
ngai, pe elelaki lokola mpunda. Mongongo elobaki: “Nyonso oyo
otikálá kolinga, ná nyonso oyo batikálá kolinga yo,Nzambe apesi
bango na loboko na yo, na nzela yamosala na yo.”

Pe namiyokaki ete nazalaki kolongwanaEsika kitokowana.
162 Pe natalaki zingazinga. Nalobaki: “Cherie, olamuki?”
Azalaki kaka ya kolala.
163 Pe nakanisaki: “E Nzambe! Oh, sunga ngai, E Nzambe.
Kotika ata moke te ete nákakola Liloba moko. Tika ete
nákangama na Liloba yango, pe náteya Yango. Oyo ekoya éya,
oyo moto nani akosala etali ngai te; ata ba-Saulo boni ya…
bana ya Kise boni batelemi, ata makambo oyo, oyo kuna, to
oyo mosusu boni. Nkolo, tika ete nákoba kokende liboso kino na
Esika wana.” Sómo nyonso ya liwa…
164 Nákoloba oyo, ná Biblia na ngai liboso na ngai, na ntongo
oyo. Nazali na mwana-mobali ya moke kuna, ya mibu minei,
oyo asengeli kobókolama. Nazali na mwana-mwasi ya mibu
libwa; ná móseka moko, oyo nazali kozongisa matondi mpo na
ye, ndenge abandi kolanda nzela ya Nkolo. E Nzambe, tika ete
názala na bomoi, mpo nábókola bango na nzela yaNzambe.
165 Pe likolo na oyo wana, emonani lokola mokili mobimba ezali
kobelela ngai, basi ná mibali ya mibu ntuku libwa, pe bato
ya ndenge na ndenge, “Soki ókendeke te, biso tolingaki kozala
Awa te.”
166 Nzambe, tika ete nákoba etumba. Kasi na oyo etali liwa,
nazali na mawa ata moke te. Ekozala esengo, ekozala nsái, mpo
na kokota, kotika kobebisama pe nsoni oyo.
167 Soki nakokaki kosala karé moko ya monene, kuna na likolo,
na mosanda ba-milliard mokama ya ba-kilometre, pe wana nde
Bolingo oyo ebongi be, litámbe moko na moko oyo tokobwaka
ékokoma mpasi mpe nkáká, kino tokokóma na esika oyo tozali
sikoyo. Ekotikala bobele elílíngí ya mpamba ya libebi, mwa
eloko wana, oyo toyokaka pe eyebisaka biso ete eloko moko ezali
na esika moko boye. Toyebi te oyo Yango ezali.

168 Oh, baninga na ngai ya motuya, balingami na ngai, ba-cheri
na ngai ya Nsango-malamu, bana na ngai oyo naboti mpo na
Nzambe, bóyoka ngai, ngai mokengeli na bino. Bino, nakosepela
kozala na lolenge moko boye oyo nakokaki kolimbolela bino
yango. Maloba ezali te; nakokaki kozua yango te; ezuami esika
moko te. Kasi kaka koleka sima na péma ya suka oyo, eloko ya
nkembokolekaezali, oyonainobo…Lolengeyakolimbolayango
ezali te. Nzela ezali te. Nakoki mpenza kolimbola yango te. Kasi
ata ókosala soko nini, moninga na ngai, tiá makambo nyonso
pembeni kino ózua Bolingo oyo ebongi be. Kóma na esika oyo
okokikolingamotonyonso,mongúnányonso,penyonsomosusu.
169 Mbala moko wana oyo ekendeki ngai Kuna, epai na ngai,
ekómisi ngai moto ya ndenge mosusu. Nakoki ata moke te,
ata moke te, ata moke te kotikala Ndeko Branham moko oyo
nazalaki. Ba-mpépo ézala koningana-ningana, mikalí-kalí ézala
kopela-pela, monóngi átalisa ngai mandóki, ézala soko nini,
yango ezali na ntina te. Nakokoba etumba, na ngolu ya Nzambe.
Mpamba te, natei Nsango-malamu na ekelamo nyonso pe na
moto nyonso oyo nakokaki koteya, mpo na kondimisa bango na
ntina na Mboka kitoko wana.
170 Ekoki komonana lokola ete ezali mpasi. Ekoki kosenga moto
ásala makasi mingi. Nayebi te ntango boni etikali. Toyebi te, na
elobeli ya moto. E…Uta nasalaki ba-examen ya nzoto mokolo
wana, alobaki: “Otikali na mibu ntuku mibale na mitano ya
bomoi malamu na mosala ya makasi. Ozali na nzoto kólóngónó.”
Esungaki ngai. Kasi, oh, ezalaki yango te. Ezali yango te. Ezali
nde eloko moko na kati awa. Nzoto oyo epolaka esengeli koláta
kozanga kopola. Nzoto oyo ekufaka esengeli koláta kozanga
kokufa.
171 Bana ya Kise bakoki kotelema. Ngai…Makambo
malamu nyonso basalaka, nazali na eloko ya mabe moko ya
kolobela yango te, kokabela babóla pe kosalela bato bolamu.
Bómikanisela, ee, Samwele ayebisaki Saulo: “Yo pe okosakola.”
Pemingi kati na bato wana bazali batei minene ya nguya, bakoki
koteya Liloba lokola bakóló na banje. Kasi, ata bongo, ezalaki
mokáno na Nzambe te. Nzambe nde asengelaki kozala mokonzi
na bango. Ndekomobali, ndekomwasi, tika ete MolimoMosantu
ákamba yo.

Tógúmba mitó mwa moke.

Nayoki mposa makasi ya mboka pe nayoki
mawa…nalingi komona Yesu,

Nakosepela koyoka bangonga ya libóngo
kobeta na bopolo;

Ekongengisa nzela na ngai pe ekolongola sómo
nyonso;

Nkolo, lakisa biso ngámbo mosusu ya ridó ya
ntango.

Nkolo, tika ete nátala na ngámbo mosusu ya
mawa pe sómo,

Tika ete námona mboka ya kongenga wana na
polé makasi;

Ekopesa makasi na kondima na biso pe
ekolongola sómo nyonso;

Nkolo, tika ete bango bátala ngámbo mosusu
ya ridó ya ntango.

172 Nandimisami, Nkolo, ete soki losambo moke oyo, na ntongo
oyo, ekokaki kotala na ngámbo mosusu ya ridó: mawa ezalaki
te kati na bango; ekokaki kozala ata moke te, bokono moko
te; eloko mosusu te bobele kobonga be. Pe péma bobele moko
nde ekaboli awa ná Kuna, longwa na bompaka kino na bolenge,
longwa na ntango kino na Seko, longwa na mitungisi ya lobi
ekoya, pe na mawa ya lobi eleki, kino na ngonga oyo ya Seko
kati na kobonga be.
173 Nabondeli, e Nzambe, ete Ópambola bato nyonso oyo bazali
awa, soki bato mosusu bazali awa, Nkolo, oyo bayebi Yo te
na Bolingo ya ndenge wana. Pe, ya solo, Tata, eloko moko
te ekoki kokota na Esika ya búlee wana kozanga Bolingo ya
ndenge wana, Mbótámá ya sika, kobotama mbala ya mibale.
Molimo Mosantu, Nzambe, azali Bolingo, pe toyebi ete ezali ya
solo. Likambo te soki topikóli bangómba na kondima na biso,
soki tosali makambo ya minene, kasi, kozanga oyo Wana kuna,
tokokoka komata na ebuteli monene wana ngambo kuna te. Kasi
ná Yango, Ekotombola biso likolo mosika na mitungisi ya mokili
oyo. Nabondeli, Tata, ete Ópambola bato oyo bazali awa.
174 Pe tika ete, moto nyonso oyo ayoki ngai, na ntongo oyo,
koloba Solo oyo, ésalema ete Yo ózalá motatoli na ngai, Nkolo,
lokola Samwele ya kala: “Ngai nasílá koyebisa bango likambo
moko na Nkombo na Yo kozanga ete ézala ya solo?” Bango nde
basambisi. Pe nayebisi bango sikoyo, Nkolo, ete Omemaki ngai
naMboka wana. Pe Oyebi ete ezali ya solo.
175 Sikoyo, Tata, soki bato mosusu bazali, oyo bayebi Yo te, tika
ete oyo ézala ngonga oyo bakoloba: “Nkolo, tia kati na ngai
mokáno ya kozalamokáno na Yo.” Kokisa yango, Tata.
176 Sikoyo, bino, wana bogumbi mitó, bokolinga kotombola
mabokompo na koloba: “Bóndelampo na ngai, Ndeko Branham,
mokáno ya Nzambe kati na ngai.”
177 Sikoyo, wana ozali esika oyo ozali, na bopolo nyonsompenza,
mpo na nini te óloba na Tata: “Nzambe, kati na motema na ngai,
lelo, natiki makambo nyonso yamokili. Natiki makambo nyonso,
mpo na kolinga Yo pe kosalela Yo, na bomoi na ngai mobimba.
Pe, kobanda lelo, nakolanda Yo, na Likomi moko moko ya Biblia
na Yo”? Soki obátísámá na libatisi ya Baklisto te: “Nakozua
yango, Nkolo.”

178 “Soki nazui naino Molimo Mosantu te…” Okoyeba na
ntango ozui Yango. Ekopesa yo—Ekopesa yo kondimisama pe
Bolingo oyo osengeli na yango. Oh, ekokaki kosalema ete osalaki
likambo ndenge mosusu, koningana na nzoto, ndakisa, ekokaki
kosalema ete ogángaki to olobaki minoko ya sika, ezali malamu.
Kasi soki Bolingo wana ya Nzambe ezali kuna te, ndimela ngai
sikoyo, lobá: “Nkolo, tiá mbano ya Molimo na Yo na motema
na ngai, pe na bomoto na ngai ya kati, mpo nákoka kolinga,
komemia, pe kozala na Bolingo wana ya Nzambe na motema
na ngai, lelo, oyo ekomema ngai na Mboka wana, ntango péma
na ngai ya suka ekotika ngai,” wana tozali kobondela. Yo moko
pe bondela, sikoyo. Na ndenge na yo moko, bóndélá, séngá na
Nzambe ete ásala yango mpo na yo.
179 Nalingi bino. Nalingi bino. Bino mibange-mibali ya suki
pembe oyo bofandi awa, bosali mosala makasi pe boleisi bana na
bino! Bino mibange-bamama ya mpíko, bopangusaki mpísolí na
miso na bango! Tika ete náyebisa yo mpenza likambo oyo, ndeko
mwasi, molingami, ezali bongo te na ngámbomosusu ya péma ya
suka wana. Nandimi ete Ezali na esika oyo, na ntembe te. Ezali
bobele mosanda moko oyo tozali kobika kati na yango. Oyo ezali
bobele kopola oyo tozali kobika kati na yango sikoyo.
180 “Tia kati na ngai, Nkolo, kozala na mokáno na Yo.” Bondela,
wana tozali kobondela elongo.
181 Na limemia nyonso, Nkolo, na mobóko ya Liloba na Yo pe ya
Molimo Mosantu na Yo, tozali na esengo monene ya koyeba epai
Mbótámá na biso eúti. Tozali na esengo ndenge “tobótámá na
mokáno ya moto te, na mokáno ya mosuni pe te, kasi na mokáno
ya Nzambe.”
182 Pe tobondeli, lelo, Tata, mpo na baoyo bazali kosenga ngolu
ya kolimbisama, ete Molimo na Yo ésala mosala yango, Nkolo.
Nzela ezali tempo ngai násala yango; nazali bobelemoto,mwana
mosusu yaKise. Kasi tosengeli na Yo,MolimoMosantu.
183 Nzambe, tika ete názala lokola Samwele,moto oyo asakolaka
Solo ya Liloba. Pe Osílá kotatola Yango, kino sikoyo, pe nandimi
ete Okokoba, na ntango nyonso oyo nakokangama na Yo.
184 Tika ete bango nyonso bázua Bomoi ya Seko sikoyo, Tata.
Tika ete mokolo ya lelo bábosana yango ata mokolo moko
te. Pe na ngonga ya kotika mokili oyo, tika ete likambo oyo
nauti koyebisa bango, ékoma solo. Pe wana tofandi awa, lelo,
lokola bawei, tozali kotala saa na biso, kokanisa bilei na
biso ya mpokwa, mosala ya lobi, mitungisi ná bampasi ya
bomoi oyo, na ntango wana, ekozala lisusu te. Nyonso wana
ekolímwa. Mitungisi ekozala te; kasi esengo monene moko ya
Seko. Pesa bango lolenge ya Bomoi wana, Tata, bango nyonso.
Pe tika ete…
185 Nasengi Yo boye, Tata, ete moto nyonso oyo azali awa na
ntongo oyo, oyo ayoki ngai kolobela emononeli oyo, tika ete

nákutana na moko na moko na bango na ngámbo mosusu yango;
atako bato bakoki kozala awa oyo bakondimela ngai te, ná basi
pe. Kasi, Tata, kotika ata moke te ete yango ékanga nzela na
biso. Tika ete tókuta bango Kuna, bango pe bápota mbangu,
pe tóyambana, na kogánga: “Ndeko na ngai ya motuya.” Tika
ete ésalema ndenge etalisamaki Kuna, Nkolo, mpo na moko na
moko, baoyo nyonso nalingaka, ná baoyo nyonso balingaka ngai.
Nabondeli ete ésalema ndenge wana, Nkolo. Pe nalingi bango
nyonso. Tika ete bázala, Tata. Napesi bango Bomoi Ya Seko
sikoyo. Tika ete básala eteni na bango, ya koyamba Yango. Mpo
nasengi yango na Nkombo na Yesu. Amen.
186 Totikali bobele na ntangomoke, ya kobondelampo na babeli.
Namoni ete tozali na mobeli moko awa, mwana moke ya mwasi,
ná madame moko na kiti ya bibósono.
187 Sikoyo, bandeko na ngai ya motuya mingi mibali ná basi,
nabondeli bino, bósosola ngai mabe te. Na—nayebi likambo
oyo esalemaki te. Nayebi te likambo oyo esalemaki. Kasi, e
Nzambe, ntango nakokufa, tika ete názonga Kuna. Tika bobele
ete nákende na Esika wana, nde esika oyo nalingi kozala, ata
soko ezalaki wapi. Nazali koluka kozala Polo te, oyo amemamaki
na likolo yamisato. Nazali koloba bongo te. Nandimi ete Azalaki
bobele koluka kopesa ngai mpíko, Azalaki koluka kopesa ngai
eloko moko ya moke mpo na kotindika ngai liboso, na mosala na
ngai ya sika, oyo ezali koya.

Ekozala kozanga limemia soki natángi likambo moko awa,
mwa moke? Bokolinga yango?
188 Moko na bazulunále ya minene koleka na ekólo, Billy
Graham.[Ndeko Branham azali kotanga lokasa ya zulunale,
elobi boye—N.D.E.]
189 “‘Docteur Billy Graham Abiangami Epai Na Ba-mizilimá,’”
na lokasa ya liboso ya zulunále oyo The Afrikaans Times, ya
mokolo ya zomi na mitano na sanza ya mibale, mobu 1960.
Mokomi ya likambo yango, azali Mizilimá, moto ya Mahomet,
akanisi ete bikamwa esengeli kolanda mateya ya Nsango-
malamu ya Klisto, motindo moko lobi, lelo, pe libela. “Totángi:
‘Ezali boye: Klisto alakaki na balandi na Ye, ntango Alobaki:
“Moto oyo akondimela Ngai, misala oyo Nazali kosala, ye pe
akosala yango; akosala ata ya minene koleka oyo.” Lingomba
esílá kosala misala yango, oyo, bi—bilembo ya Klisto oyo
ekomami na Biblia? Ekoki kosalema lelo? Moto ya lokumu
moko ya lingomba akoki kosala ata ndambo ya bikamwa oyo
Klisto asalaki, kozanga kolobela “misala ya minene koleka”? Yo,
lokola moto ya lokumu, molobeli ya Boklisto, okoki kosekwisa,
kozongisa bakufi na bomoi ya nzoto? Okoki kotambola likolo
ya mai na mbu? Okoki kobikisa babeli pe kofungola miso ya
bakúfi miso? Kokokana na libunga oyo euti kotalisama, awa
liboso na Mizilimá wana, oyo ezali yango te? To kotalisama…

to komekama na balandi…?…ya Klisto lokola maloba ya
bato mosusu, to na oyo bondimaka? Ezali komonana polele ete
likambo oyoMizilimá yango akomi ezangimalobamosusu.’”
190 Batioli Mizilimá yango, kasi alobaki solo. Kasi basengelaki
nde koloba boye:
191 “Eyano ya malamu koleka mpo na yango, ezali kotánga
Biblia, pe koyeba Coran. Coran endimaka te ete…na nzela
na…endimaki kokokanisama wana te. Likanisi ya koloba ete
Bo-mizilimá ezali malamu mingi pe eleki Boklisto, e-l-e-k-i-s-i
n-d-e-l-o mpenza, elekisi ndelo,” nakanisi, “mabanzo. Mokomi
yango, ata bongo, asimbaki likambo moko ya motuya, ete
bikamwa esengeli kozala na Lingomba. Kasi na esika oyo pe,
totii ntembe na bosembo ya mokomi yango, mpo, nani akoki
kotombola mosapi pe akoki koboya bikamwa oyo Rév. William
Branham asalaki liboso ya Ba-mizilimá na Afrika ya Sudi,
ntango bato nkóto zomi bayambaki Klisto lokola Mobikisi na
mosala ya William Branham, na Durban, na Afrika ya Sudi,
pe na bisika mosusu na mokili mobimba, to ya T. L. Osborn
na Afrika ya Ésti? Na ntembe te, tozali sima ya Billy Graham,
mokama likolo na mokama. Tolobelaki likambo yango, ezali te
na…Likambo yango ezali na motuya te.”
192 Kasi na kati ya makambo mike-mike nyonso wana
(babengaki ngai…balobaki ete tozali bafanatíki, ete toyebi
makambo tozali kosala te) esengelaki bátatola na zulunále na
bango moko, ete Nzambe asalaki yango mpenza, ata bongo.
Nzambe azali mpenza Nzambe lelo, ndenge Atikálá kozala
ntango nyonso. Ntango mosusu bokondima te ete bandimaka
yango te, ete bamonaka yango te. Ezali likambo ya kobombama
te; esalemaka na esika ya kobatama te. Bato nkóto nkama
na nkama bazalaki wana, bazalaki kotala yango. Bamonaki
ntango mwana-mobali wana, ya mawa pe ebósono, ayaki kuna,
Molimo Mosantu ayebisaki ye makambo ya bomoi na ye, pe
nyonso wana, ná makambo oyo esalemaki kuna. Pe bamonaki
ntango Ba-mizilimá nkóto zomi bagumbamaki, elongi na nse, pe
bayambaki Yesu Klisto lokolaMobikisi na bango.
193 Tozali naino na T. L. Osborn, ná bamosusu, oyo bazali
naino kopesa Bilei ya ba-mpate. Nabanzi ete Ndeko Osborn
akendé naino epai ya Ba-mizilimá te. Bango bakanisaka ete
bazali likolo na nyonso. Kasi biso tozali naino na Nzambe oyo
akoki kokangola mpate na nkosi, oyo akoki kokangola mpate na
ngombolo.
194 Esepelisaki ngai koyeba ete batindamaki kokoma yango
pe koyeba yango. Te, bakanisaka ete bandimaka yango te;
bakobima pe bapesi yango mokongo, bongo bakoloba: “Ah,
ntango wana esilá koleka.”
195 Ba-mizilimá balobaki: “Ntango yango esila koleká? Na
bongo, Biblia mobimba pe esila koleka. Bozali mobimba kati na

libunga. Bozosambela Moto, Moto moko akúfá, Nkombo na Ye
ezalaki Yesu. Akúfá elekimibu ebele, pe, koloba ete Asékwá ezali
lokuta.”
196 Kasi bakokaki koloba bongo te na liyangani ya Durban.
Azalaki wana pe Azalaki kosala makambo ndenge moko na
oyo Asaláká, etalisamaki polele epai na bango. Sikoyo, ata ba—
ba-denomination esengeli kozonga, bobele moto oyo akomaki
pe ayebisaki ngai ete nasengelaki koboya malakisi na ngai ya
Biblia, ye nde oyo atindamaki kokoma bongo na zulunále na
bango. Nzambe akosala ete bákumisa Ye, ata bongo, ata ndenge
nini. Ezali solo. Akosala ete bákumisa Ye, ata bongo.
197 Mwana-mwasi moko afandi awa, azali na maladi. Azali
mwana na yo? Azali kobela nini, ndeko mwasi? [Ndeko
mwasi alobi: “Ezali hémorragie ya bongó.”—N.D.E.] Olobi?
[“Hémorragie ya bongó.”] Hémorragie ya bongó. [“Nakomelaki
yo mokanda, eleki mibu ebele, na ntina na hémorragie ya bongó
na ye.”] Oh, iyo. [“Azali na maladi lelo oyo, mibu minei ekokoka
na sanza ya mwambe.”] Mibu minei, na sanza ya mwambe.
[“Ndeko Neville ayaki kotala ye.”] Oh, bofandaka na Marengo,
to na esika moko kuna? [“Paoli.”] Paoli. Na bongo, mwana-
mwasi yango nde ye? Eloko ezali bobele moko, mama, oyo ekoki
kobikisa mwana-mwasi oyo: ezali Nzambe oyo ayebi ye. [“Akómi
mwa malamu, koleka ndenge azalaki.”] Nasepeli mingi mpo
na yango.
198 Okendeki kobondela mpo na ye, Ndeko Neville? [Ndeko
Neville alobi: “Iyo, misie.”—N.D.E.] Uta ntango Ndeko Neville
akendeki kobondela mpo na ye, akómi mwa malamu. Tozali
naino na babateli-mpate oyo bayebi Bilei ya ba-mpate.
199 Nini ezali kotungisa yo, molingami ndeko mwasi, oyo afandi
na kiti ya bibósono kuna, oyo ya yo? [Ndeko mwasi moko alobi:
“Azali na cancer.”—N.D.E.] Cancer.
200 Ee, soki nakoki kotuna bino likambo moko, ntango mosusu
kaka awa. Bato boni bazali awa, baoyo basílá kobikisama na…
na cancer? Bótombola maboko. Tala, ndeko mwasi. [“Matoi na
ye ekúfá mpenza, pe azali koyoka makambo oyo ozali koloba
te.”—N.D.E.]
201 Nzambe azali Mobikisi. Toyebi yango. Soki nalobi na bino
ete nakoki kokita kuna mpo na kolongola hémorragie wana na
mwana-mwasi yango pe kobikisa ye, nalobi na bino lokuta, to,
nakoki kolongola cancer ya mwasi wana. Kasi nayebi likambo
moko, ezalaki na ngombolo moko (cancer, tumeur, lolandá, pe
ata liwa) oyo eyibaki ba-mpate mosusu ya Nzambe, mokolo
moko, pe ngai nabelemaki ná nguya na Nzambe, nabomaki ye
pe nazongaki na mpate wana. Ezali solo. Pe tozobelema lelo,
ná eloko moko monene songóló-pakala te. Nazobelema ná mwa
bilingóngomoke ya libondeli. Ye nde akozongisa ye.

202 Ondimi yango, boye te, ndeko mwasi? Yo pe ondimi, boye
te, ndeko mwasi? Bato boni kati na bino bandimi na mitema na
bango sikoyo?
203 Sikoyo, bino bógumbamitó, wana ngai nakei kobondela.
204 Tata molingami, elenge mwasi moko ya kitoko atandami
awa, oyo akoki lisusu kotambola to kobaluka te, soki Yo osungi
ye te. Mongúná akangi ye. Ata monganga moko akoki lisusu
kosunga ye te. Mongúná amemi ye mosika mpenza libanda
kuna, kino ete monganga akoki kosala ata eloko moko te. Kasi
amemami mosika na Yo te, Nkolo. Azali mpenza esika oyo
Okoki kotia loboko na Yo likolo na ye. Na mobóko ya Liloba na
Nzambe, natieli maboko na ngai likolo ya elenge mwasi oyo, pe
napámeli hémorragie ya bongó oyo. Na Nkombo na Yesu Klisto,
zongisa ye ndengemwasi asengeli kozala. Akozala na bomoimpo
na nkembo ya Nzambe. Tika ete ábikisama, ákótaka pe ábimaka
na losambo oyo, lokola bato mosusu oyo bayei, ná maladi lokola
oyo, ápésa masanzoli na Nzambe. Ésalema bongo, na nzela na
Yesu Klisto.
205 Kaka ndenge suki na ye oyo elali, etikali bobele moke, pe
akokóma na Mboka wana kuna, epai namonaki lisusu mobange
te, bobele bilenge. Kasi balingami na ye bazali awa, bazali
kolela, pe balingi ye. Mongúná monene oyo ayibi ye, amemi ye
mosika na mayele ya minganga, ezali nkosi ya cancer moko ya
sómo. Nzambe, nayei kolanda mwasi oyo. Nayei mpo názongisa
ye. Nabomi nkosi ya cancer yango, na Nkombo ya Klisto oyo
alóngamaka te, oyo ngai nazali ntóma na Ye. Tika ete étika ye, pe
tika ete ábikisama, pe ázala na bomoi mibu mingi lisusu, mpo na
lokumu pe nkembo ya Nzambe, na nzela na Yesu Klisto Nkolo
na biso.
206 Sikoyo, Tata na Likolo, nayei na molato monene ya etumba
te, na likongá engengisámá te, na elobeli pe na maloba kitoko
ya molobi malamu moko te, kasi ná mwa bilingóngo moke ya
kondima. Nayei kozua elimo oyo, ná nzoto oyo, oyo mongúná ya
cancer, asili koyiba pe komema ye mosika na monganga. Kasi
nayei mpo na ye, na ntongo oyo, Nkolo, npo na kozongisa ye na
matiti mobesu ya sika pe na mai ya kimia. Na Nkombo na Yesu
oyo asílá kolónga, oyo ngai nazali ntóma na Ye. Ná kondima ya
komekola te, nandimi ete akozongisama, na nguya ya libondeli
oyo tobondeli. Ésalema bongo…?…
207 (Nabanzi mosala ya libatisi ezali. Ezali?)
208 [NdekoNeville alobi: “Iyo, misie. Batei mibale bazali na bato
ya kobatisa.”—N.D.E.]
209 Bokoki kotombolamotómwamoke?Mokengeli auti koyebisa
ngai…
210 Bato oyo bazali kobéla makasi, makasi mpenza. Bakobika.
Kasi nde…Malamu. Elaka ya Nzambe ekweyaka ata mokolo
moko te. Tokolanda bango.

211 Bazali namosala ya libatisi. Batomosusu basengeli kokende.
Tokozala na liyangani mosusu lelo nampokwa.
212 Moto moko azali awa, oyo akokoka koya lelo na mpokwa te,
pe olingi ete tóbondela mpo na yo sikoyo, moto oyo akoki kozala
awa lelo na mpokwa te? Boye bokoki koya awa, bino baoyo
bokoki koya lelo na mpokwa te. Ekopesa ngai ntango mingi;
ya kosala molongo ya mabondeli, lelo na mpokwa. Basengeli
kobatisa bato oyo.
213 Mwana na yo ya mobali azali kuna? Malamu. [Ndeko
moko apusani pe alobi na Ndeko Branham: “Okosepela nápesa
yo eloko oyo?”—N.D.E.] Iyo, ndeko. Matondo, mingi mpenza.
Ekozala likambo te soki natángi yango mwa moke na sima to
sikoyo? Matondo, misie.
214 Sikoyo, soki bokoki kopesa biso lisusu bobele miníti moko to
mibale, na bongo, tokosala mo—mosala ya—ya libatisi. Nayebi
ete bokolinga komona yango. Pe baoyo balingi kozua libatisi
na ntongo oyo, ee, bino, basi bókende na ngámbo oyo mpo na
kolata bilamba mosusu, pe mibali bókende na ngámbo oyo. Na
bongo, wana nazali kobondela mpo na babeli oyo, boye bokoki
komilengelampo namosala ya libatisi. Pe sikoyo, baoyo…
215 Sikoyo, lelo na mpokwa, nakomeka kolekisa mo—molongo
ya mabondeli ya mokuse, lelo na mpokwa, na mbala moko, kaka
ntango bakokota. Pe tokobanda na Mokanda ya 1 ya Baefese,
lelo na mpokwa. Tokozala na esengo mingi ya koyamba bino
awa, soki bozali na losambo ya kokende te. Kasi soki bozali
na mokengeli pe losambo na bino moko, boye bó—bókende na
losambo na bino yamotuya, epai wapi bosungaka.
216 Soki bosengeli kokende, pe bosengeli kolongwa sikoyo,
Nzambe ápambola bino. Bóya lisusu ntango bokokoka koya.
Tokozala na esengo ya koyamba bino.
217 Tosengeli pe kobondela mpo na yo, ndeko? Ozali kobela nini?
Hypertension.
218 Sikoyo, bino bamosusu, bógumba mitó, mwa moke, tolingi
kobondela.
219 Tata, natondi Yo, lelo, mpo na mwa bilingóngo ya mobateli
mpate, libondeli oyo ekweisaki nkosi na mabólóngó, pe
babotolaki ye mwa mwana-mpate yango, pe bazongisaki yango
epai na mama pe papa na yango. Nabondeli mpo na ndeko na
biso. Nasengi ete Ózongisa ye pe na kobatelama, Nkolo. Tika
ete hypertension ná mitungisi ya nzoto na ye ésíla. Nalandi
ye, Nkolo, nazongisi ye, na Nkombo na Yesu Klisto. Ésalema
bongo. Amen.

Nzambe ápambola yo, ndeko mobali.
Nakiti, namoni ete osimbimwana-mobali namiso ekúfá.

220 Nalingi lisusu koloba likambo moko. Nazalaki na…maladi
makasi, nazalaki kosanza. Pe nakanisaki…nalingi te ete

bózanga likambo oyo, soki bokokoka. Nakanisaki: “Nzambe,
nakopesa nini, soki nayoki moto moko atelemi na libanda?
Mwasi na ngai akoloba: ‘Billy, mobange mobali moko awa alingi
komona yo.’
221 “Pe tala mwa mobali moko ya libandi, ná mandefu ya pembe
na elongi, ayei. Akoti, alobi: ‘Yo ndeNdeko Branham?’

“Nakoloba: ‘Iyo, misie, ezali ngai.’
222 “‘Nkombo na ngai Simona.’ Atieli ngai loboko, pe atali ngai
mwamoke. Alobi: ‘Ozali mondimi, Ndeko Branham.’

“‘Iyo.’
223 “‘Nyonso ekotambola malamu.’ Simona Petelo ya Biblia.
Nakosepela na yango mingi mpenza! Akozala na ntina ya koloba
mingi te. Bobele kotiela ngai loboko, nyonso ekolekamalamu.”
224 Na sima, likambo oyo eyeli ngai yango oyo, na lisungi ya
Nzambe, pe na ngolu ya Nzambe, bato nkóto ntuku na ntuku
bazali kondima ndenge moko, soki ngai nayei epai na bango. Pe
nakanisaki: “Nkolo, boye tika ete nákóma epai ya moto moko na
moko oyo nakoki kokóma epai na ye. Tika ete ná—ná…”
225 Namilobelaki: “Soki Simona, to kaka Polo, moko na bango,
ayei pe alobi: ‘Yo nde Ndeko Branham?’

“‘Iyo.’
226 “Atieli ngai loboko, atali ngai, pe alobi: ‘Malamu, Ndeko
Branham,’ pe akei na ye.
227 “Nakobika. Nakoyoka malamu. Na ntembe te. Nalobaki…
Moninga, nakozua mpíko ya sika na mbala moko. Nakoloba:
‘Nakoyoka malamu.’” Iyo misie.
228 Pe ezali na bato oyo bandimaka ndenge moko lelo. Pe yango
nde oyo nákoya kosala kuna na nse, kotiela bino maboko,
kosenga na Nzambe.
229 Nalingi kokende ná mwa mwana-mobali oyo, ndeko mwasi,
mwa miniti moko. Azali mwana moke, ná miso ekúfá. Azali
mokúfi miso eleki ntango boni? [Ndeko mwasi moko alobi:
“Banda abótámá.”—N.D.E.] Banda abótámá.
230 Mbote, mwana-mobali! Ozali mwana-mobali ya malamu
mingi…?…
231 E Nzambe na ngolu! Mosika na makoki ya minganga, uta
mbótámá ya mwana-mobali moke oyo, abótámá ná miso ekufá,
pe amonaka te; mwa mwana-mobali ya kitoko mingi oyo. Pe,
liboso ete mwana yango ázua libaku malamu moko na bomoi,
mongúná amemaki ye mosika na makoki ya minganga. Na
bongo, nalandi ye, na ntongo oyo, Nkolo. Ná mwa bilingóngo
mpamba ya libondeli. Pesa ngai nzela ya kozongisa ye, eNzambe.
Nayei kobundisa mongúná, zabolo, na Nkombo na Yesu Klisto,
pe nasengi mwana oyompo na Nzambe. Nasengi miso na ye, mpo
na Nzambe, mpo na kozongisela ye eloko oyo Satana ayibaki ye.

Tika ete ázua yango. Na Nkombo na Yesu Klisto, ekosalema. Na
boye, ésalema bongo.
232 Sikoyo, molingami ndeko mwasi, sikoyo kotia ntembe ata
moke te, mwana-mobali oyo akobikisama. Nalingi ete óya na ye
lisusu awa na losambo, pe ólakisa ye na bato ete akómi komona
sikawa, okosala yango?

Pesa yemiso na ye, naNkombo na YesuKlisto…?…
233 Nkolo Yesu, kotiela…Mwana moke oyo totonilisili
kobondela mingi mpenza na ntina na ye! Kasi, na ntongo oyo,
nayei lisusu na Nkombo na Yesu Klisto, namemi mwa bilingóngo
oyoOpésá ngai. PeOsungá ngai ná yango,Nkolo, naNguya naYo,
mpo na kozua…kobótola na monoko ya cancer, na monoko ya
liwa yango moko, kosekwisa bakufi sima na bango kotatolama
ete basili kokufa, pe banzoto na bango ekómaki makasi pe mpio.
Nalandi mongúná oyo, na Nkombo na Yesu Klisto. Boye zongisa
mwasi oyo na nzoto kólóngónó, Nkolo. Kokisa yango. Ésalema
bongo, mpo na nkembo ya Nzambe.
234 Tosengeli pe kobondela mpo na yo? [Ndeko mwasi
moko asololi na Ndeko Branham—N.D.E.] Ozali mondimi?
[“Iyo!…?…”] Nkolo, namemi ye, na esika oyo mwa bilingóngo
oyo ekómi. Na Nkombo na Yesu Klisto, tika ete étika ye pe
ézonga lisusu ata mokolo moko te.
235 [Ndeko mwasi moko asololi na Ndeko Branham—N.D.E.] Ee,
bobele mwa bilingóngo moko yango, oyo ekendeki kozua Ndeko
Harley, pe mwana na yo yamwasi ná yomoko.
236 Sikoyo, Tata na Likolo, nalandi mongúná, nazali kosalela
mwa bilingóngo oyo Opésá ngai, mpamba te Olobaki: “Soki
omemi bato bándima, pe soki ozali sembo ntango okobondela,”
mwa libanga wana ekokende kobeta na esika oyo ekoboma
yango. Tika ete ékende sikoyo, Nkolo, wana nabambi yango na
bosenga ya mwasi oyo. Na Nkombo na Yesu Klisto, tika ete
ésalema bongo. Amen.

[Ndeko mwasi alobi: “Pe nakómi komiyoka malamu mpenza
na misapi na ngai.”—N.D.E.]
237 [Ndeko mwasi moko asololi na Ndeko Branham—N.D.E.]
Malamu, Ndeko mwasi. Sikoyo, tozali…Bokono ya ba-nerf
ezalaka mosika na mayele ya minganga. Bakoki kopesa yo eloko
moko mpo na kopesa yo kimia mwa moke, kasi ekokomisa yo
mabe koleka, sima na yango. Iyo. Sikoyo bótala. Tokolanda
yango, na ntongo oyo. Tokolanda yango; tokozongisa yo. [Maloba
mazangi na bande.]
238 Nkolo Yesu,…[Maloba mazangi na bande—N.D.E.]…
mabanga mitano ya mike, k-o-n-d-i-m-a [Na Anglais f-a-i-t-
h—N.D.E.], ná bilingóngo ya libondeli. Pe nazongisi ndeko na
ngai ya mwasi, longwa na bokono wana ya ba-nerf…?…kuna.

Nazongisi ye na kimia, na matiti mobesu ya sika pe na mai ya
kimia. Nasali yango naNkombo na YesuKlisto. Amen.

[Ndekomwasimoko asololi naNdekoBranham—N.D.E.]
239 Nzambe Tata na biso, mwana-mwasi oyo, tosepeli mpo
ezalaki distrophie musculaire te. Kasi ézala ata soko eloko nini,
yango ezali mosika na mayele na Yo te, Nkolo. Pe nayei ná mwa
bilingóngo ya kondima, ná libanga oyo. Pe nabambi libanga
yango na makasi na ngai nyonso mpenza. Na Nkombo na Yesu
Klisto, tika ete ébeta na esika oyo esengeli. Tika ete ndeko na biso
yamwasi ábikisama.Nasali yango naNkombo naYesuKlisto.

[Ndekomwasimoko asololi naNdekoBranham—N.D.E.]
240 Lokola elenge mama oyo, ná mokitani na ye ya moke, mwana
na ye ya moke, oyo azali na mposa ya kokutana na ye kuna, na
ngámbomosusu, naMboka ya nkembowana, oyo nauti kolobela,
pe bango…Mama yango akozala na bomoi ntango molai te
kino…mpo na kobókola mwana yango, mwana yango pe akoki
kozala na bomoi ntango molai te, kozanga lisungi na Yo. Kasi
nayei na bilingóngo, námakasi nyonso pe natali malamumpenza
esika oyo nakoki kobetamongúná. Pe naNkombo na YesuKlisto,
nabeti ye yango. Bakobikisama, mpo na nkembo ya Nzambe. Na
Nkombo na Yesu. Amen.

[Ndekomwasimoko asololi naNdekoBranham—N.D.E.]
241 Oh, ezali malamu mingi. Nasepeli. Ee, mosala yango, na
bongo, ezalaki mosala ya malamu koleka, ya kobenda bokebi ya
bato. Ebendaki bokebi na misala…?…
242 Tata na biso na Likolo, Satana abwakaki mama moke
oyo mosika na mayele ya minganga. Bango bakoki bobele
kopesa nkisi na lolenge wana, Nkolo, oyo ekomemela ye lisusu
mbebá mbala na mbala, ekosala ete akoyeba malamu te esika
azali. Na sima, ntango makanisi na ye ekozonga, akokoma na
mpasi koleka. Kasi nayei na bilingóngo oyo ya kondima, ná
libanga, natali malamu mpenza esika nakáni kobeta, naniki na
esika yango mpenza. Na Nkombo na Yesu Klisto, nalongoli ye
kotungisamamakasi oyo,mpo na nkembo yaNzambe. Amen.

[Motomoko asololi na Ndeko Branham—N.D.E.]
243 Nzambe molingami, Ndeko George alalaki wana, azali
kobunda na liwa, eleki ntango molai te, namonaki oyo kondima
na esalaki mpo na ye. Sikoyo azali na bokono ya mingai, Nkolo.
Tososoli ete bakokaki kopesa ye ba-cortisone, eloko oyo ezalaki
kokitisa mpasi mwa moke, kasi ekosilisa yango te. Na bongo,
totalisi libondeli oyo, naNkombo naYesuKlisto. Tika ete bokono
ya mingai yango ésila. Tika ete ázonga na ndako pe áyoka
malamu.

Matondo, ndeko.
244 Mbote, molingami? [Ndeko mwasi moko asololi na Ndeko
Branham—N.D.E.] Oh! la la! Matoi na ye ezali ya kokufa. Ozali

koyoka mwa moke? Ah-ha. Ezali mosika na mayele ya bato!
Ozali mondimi ya Nkolo Yesu? [Ndeko mwasi alobi: “Amen.”]
Namoni mwasi moko kitoko Kuna, moko na mikolo oyo.
Okozonga elenge mpo na libela. Nayebi ete ozali na mposa ya
kozala na bomoi sikoyompo na nkembo naYe. Okozonga na…
245 [Ndeko mwasi alobi: “Te, nazali na mawa mpo na mwana na
ngai ya mobali.”—N.D.E.] Mwana na yo ya mobali. [“Oyo akendé
eleki mibu mibale koleka.”] Omonaka ye te? [“Azali na maboko
ya Nzambe.”] Oh, a—akendé? [“Iyo. Na lobwákú ya liwa.”] Oh,
yango. [“Pe mawa na ngai.”] Mawa ezali mingi. Iyo. [“Nazali
na mawa…Nazali na mawa mingi. Pe nazali na mposa, soki
ezali mokáno na Nzambe, nakosepela ete Ázua ngai. Kati na Ye,
bobele esengo nde ezali.”]
246 Molingami ndeko mwasi, nakolinga ete ókóma esika oyo
okomiyoka malamu. Ayokaki emononeli oyo nauti kolobela, na
ntongo oyo? [Ndeko mwasi mosusu alobi: “Ayokaka malamu.”—
N.D.E.] Ee, yo yebisa ye.
247 Ee, akoyebisa yo likambo oyo esalemaki. Kaka na ngámbo
mosusu ya mpéma na yo awa, mwana-mobali ya motuya wana
azali kozela yo. Okokóma elenge lokola ye. Bolingo, kaka
bolingo…[Ndeko mwasi yango alobi: “Nalingi kotikala awa te.
Nalingi kokende epai ye azali, soki ezali mokáno ya Nzambe.”—
N.D.E.]
248 Molingami Tata na Likolo, bopoti mbangu ya bomoi oyo
ekómi na suka. Makambo ya kosala etikali lisusu mingi te. Pe
mwana na ye ya mobali azali kaka awa na ngámbo ya ebale, soki
mwana yango akokaki bobele kobwaka miso na sima, alingaki
koloba: “Etikali bobele mikolo ya kotánga.” Mwasi oyo azali
kozela masuwa yango, Nkolo, oyo ekomema ye na ngámbo ya
londende, naMbokawana ya nkembo. Pambola yempenza, Tata,
pe bondisa motema na ye. Pe tika ete ézala liyangani ya monene,
kaka awa na ngámbo ya ebale. 



MOKONZI OYO ABOYAMI LIN60-0515M
(The Rejected King)

Liteya ya Ndeko William Marrion Branham oyo, eteyamaki liboso na Anglais na
mokolo mwa lomingo na ntongo, mokolo ya 15, sanza ya mitano, na mobu 1960,
na Branham Tabernacle na Jeffersonville, Indiana, U.S.A., ekamatamaki uta na
bande pe ekomamaki mobimba na Anglais. Ndimbola ya Lingala oyo ekomami
pe ekabolami na Voice Of God Recordings.

Liyebisi ya makoki ya mokolo-eloko

Makoki nyonso ekopesama na ndingisa. Búku oyo, ekoki 
kozala imprimé na masíni ya ndako mpo na yo moko to 
kokabama, ofelé, lokola esalelo mpo na kopalanganisa 
Nsango Malamu ya Yesu Klisto. Búku oyo ekoki kotekama 
te, koyíkanisama te, kotiama na site internet te, kobombama 
mpo na kolukaluka te, kolimbolama na nkota mosusu te, to 
kosalela yango mpo na kosenga misolo te, kozanga ndingisa 
ekomami mpenza na Voice Of God Recordings®.

Soki olingi koyeba makambo mosusu to kozua bisalelo mosusu, 
komélá:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


